
Монгол Улсын Их Хурлын 2010 оны намрын ээлжит чуулганы Төрийн байгуулалтын байнгын хорооны 2010 оны 12 дугаар сарын 16-ны өдөр (Пүрэв гариг)-ийн хуралдаан 14 цаг 45 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 12 гишүүн ирж, 57.1 хувийн ирцтэй байв. 


Чөлөөтэй: Н.Алтанхуяг, Су.Батболд, Ж.Батсуурь, С.Ламбаа, Э.Мөнх-Очир;


Өвчтэй: Д.Загджав, Х.Тэмүүжин, Д.Энхбат;


Тасалсан: Г.Баярсайхан;


Нэг. Монгол Улсын Үндсэн хуульд нэмэлт, өөрчлөлт оруулах журмын тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын ахлах зөвлөх Н.Цогтсайхан, УИХ-ын Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав. 


Хуулийн төслийн анхны хэлэлцүүлэгтэй холбогдуулан ажлын хэсгээс гаргасан санал, дүгнэлтийг УИХ-ын гишүүн Д.Дондог танилцуулав. 


Танилцуулгатай холбогдуулан УИХ-ын гишүүдээс асуулт, санал гараагүй болно. 


Үндсэн хуульд нэмэлт, өөрчлөлт оруулах журмын тухай хуулийн төслийн анхны хэлэлцүүлэгт ажлын хэсгээс болон УИХ-ын гишүүдээс гаргасан зарчмын зөрүүтэй саналын томъёоллоор санал хураав. 


Ө.Энхтүвшин: - 1. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 2 дугаар зүйлийн 2.1 дэх хэсгийн “болон тухайн бүлэг, зүйлийнхээ”  гэснийг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
9


Татгалзсан:

2


Бүгд:


11


Гишүүдийн олонхийн саналаар дэмжигдлээ.

2. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 4-р зүйлийн “Ажилбар (операци)” гэж чиг үүргийг хэрэгжүүлэхийн тулд зайлшгүй хийх ажиллагаа,  үйлдэл;”  гэсэн 4.1.1 дэх заалтыг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.

3. УИХ-ын гишүүн Ч.Сайханбилэгийн гаргасан, Төслийн 5 дугаар зүйлийн 2 дахь хэсгийн  “5.2.1 Үндсэн хуульд нэмэлт, өөрчлөлт оруулах санал, төсөлд холбогдох Үндсэн хуулийн бүлэг, зүйл, хэсэг, заалтын үзэл баримтлалаар Улсын Их Хурал нэгдмэл ойлголтод хүрсэн байх; ” гэсэн заалтыг хасах гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Н.Энхболд, Э.Бат-Үүл, Д.Лүндээжанцан, Д.Дондог, Ж.Сүхбаатар, Ч.Сайханбилэг нар санал хэлэв. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.

4. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 5.2.4 дэх заалтын “ажилбар”  гэснийг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.


5. УИХ-ын гишүүн Д.Дондог, Э.Бат-Үүл, Д.Загджав, Р.Раш, Д.Дамба-Очир нарын гаргасан, Төслийн 5 дугаар зүйлийн 2 дахь хэсгийн 5.2.3 дахь заалтаас “Тавин есдүгээр зүйлийн 1 дэх хэсэг, Жаран хоёрдугаар зүйлийн 1 дэх хэсэг,”  гэснийг  тус тус хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
8


Татгалзсан:

3


Бүгд:


11


Гишүүдийн олонхийн саналаар дэмжигдлээ.


6. УИХ-ын гишүүн Ч.Сайханбилэгийн гаргасан, Төслийн 5 дугаар зүйлийн 3 дахь хэсгийн  “5.3.1.Үндсэн хуульд оруулах нэмэлт, өөрчлөлт нь хүн амын ялангуяа сонгуулийн эрх бүхий иргэдийн улс төрийн хүсэл зоригт нийцсэн байх;” гэсэн заалтыг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

1


Бүгд:


12


Гишүүдийн олонхийн саналаар дэмжигдлээ.


7. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 3 дахь хэсгийн  “5.3.2.Үндсэн хуулийн үндсэн бүтэц, суурь үзэл баримтлалын асуудлаар нэмэлт, өөрчлөлт оруулах зайлшгүй шаардлага байгааг Улсын Их Хурал тогтоовол Үндсэн хуулийн Хорин тавдугаар зүйлийн 1 дэх хэсгийн 16 дахь заалт, Жаран наймдугаар зүйлийн 2 дахь хэсэгт заасан үндэслэл, Ард нийтийн санал асуулгын тухай хуулийн дагуу явуулах ард нийтийн санал асуулгаар шийдвэрлэнэ.” гэсэн заалтыг хасах гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Д.Лүндээжанцан санал хэлэв. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.


8. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 10 дугаар зүйлийн 10.1.1 дэх заалтын “ Санал,” гэснийг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
9


Татгалзсан:

2


Бүгд:


11


Гишүүдийн олонхийн саналаар дэмжигдлээ.


9. УИХ-ын гишүүн Ч.Сайханбилэгийн гаргасан, Төслийн 10 дугаар зүйлийн 1 дэх хэсгийн “10.1.3. Аймаг, нийслэл, сум, дүүргийн Иргэдийн Төлөөлөгчдийн Хурлын гуравны нэгээс доошгүйн дэмжлэг авсан байна.” гэсэн заалтыг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.


10. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 16 дугаар зүйлийн 16.3 дахь хэсгийн “хориг тавиагүй,  Үндсэн хуулийн цэц  хуулийн хугацаанд холбогдох хэрэг үүсгээгүй бол хуульд”  гэснийг хасах гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Ч.Сайханбилэг, Э.Бат-Үүл, Н.Энхболд, Д.Дондог нар санал хэлэв. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.

11. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 2 дахь хэсгийн  5.2.3-т “ Тавдугаар зүйлийн 5 дахь хэсэг,”  гэж нэмэх гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Д.Одхүү, Р.Раш, Д.Лүндээжанцан, Ч.Сайханбилэг нар санал хэлэв. 


Зөвшөөрсөн: 
7


Татгалзсан:

5


Бүгд:


12


Гишүүдийн олонхийн саналаар дэмжигдлээ.

12. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 2 дахь хэсгийн  5.2.3-т “ Зургадугаар зүйлийн 1 дэх хэсэг,”  гэж нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

2


Бүгд:


12


Гишүүдийн олонхийн саналаар дэмжигдлээ.


13. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 8 дугаар зүйлийн 8.1.2 дахь заалтын “ Улсын Их Хурлын гишүүний ” гэсний өмнө “Үндсэн хуулиар тогтоосон” гэж нэмэх гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Ж.Сүхбаатар, Д.Дондог, Э.Бат-Үүл нар санал хэлэв. 


Зөвшөөрсөн: 
9


Татгалзсан:

3


Бүгд:


12


Гишүүдийн олонхийн саналаар дэмжигдлээ.

14. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 10 дугаар зүйлд дор дурьдсан агуулгатай хэсэг нэмэх: 

 “10.2. Энэ хуулийн 10.1.3-10.1.7-д заасан байгууллага, албан тушаалтан хуулийн төслийн талаар саналаа 30 хоногт багтаан хууль санаачлагчид хүргүүлэх ба шаардлагатай бол хууль санаачлагчтай тохиролцон энэ хугацааг хойшлуулж болно.

10.3.Энэ хуулийн 10.2-д заасан хугацаанд хариу ирүүлээгүй бол тусгайлан өгөх саналгүй гэж үзнэ.” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ.

15. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн Хоёрдугаар бүлгийн нэрийг “Үндсэн хуульд нэмэлт, өөрчлөлт оруулах хуулийн төслийг чуулганаар хэлэлцэх” гэж  нэрлэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ.


16. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 11 дүгээр зүйлийн 11.3 дахь хэсгийн “төслийг” гэсний дараа “нийт гишүүдийн гуравны хоёрын саналаар” гэж, “Ажлын хэсгийг” гэсний дараа “хууль санаачлагчийг оролцуулан” гэж тус тус  нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ.

17. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 11 дүгээр зүйлийн 4 дэх хэсэгт  “11.4.5. Байнгын болон нэгдсэн хуралдаанд санал хураалтыг асуудлын шинж,  нөхцөл байдлыг харгалзан  илээр, эсхүл нууцаар хурааж болох бөгөөд аль хэлбэрээр санал хураахыг хуралдаанд оролцсон нийт гишүүний олонхийн саналаар шийдвэрлэнэ.” гэсэн заалт нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
9


Татгалзсан:

3


Бүгд:


12


Гишүүдийн олонхийн саналаар дэмжигдлээ.

18. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 11 дүгээр зүйлийн 4 дэх хэсэгт “11.4.6. хэлэлцүүлгийг тасралтгүй явуулна. Хуулийн төслийг чуулган нэгэнт хэлэлцэж эхэлсэн бол эцсийн шийдвэр гартал Улсын Их Хурал өөр хууль хэлэлцэхгүй.” гэсэн заалт нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

2


Бүгд:


12


Гишүүдийн олонхийн саналаар дэмжигдлээ.

19. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 11 дүгээр зүйлд дор дурьдсан  агуулгатай хэсэг нэмэх:

“11.5. Хэлэлцүүлэг хоорондын хугацааг асуудлын шинж байдал, цар хэмжээнээс хамааран 7-гоос доошгүй ажлын өдөр байх бөгөөд дээд хязгаарыг нэгдсэн хуралдаанд олонхийн саналаар тогтоож болно. Энэ хугацаанд гишүүд, Байнгын хороод олон нийтийн санаа бодлыг сонсох, тэдний оролцоог хангах, хуулийн төслийг чуулганд бэлтгэх ажлыг хийж гүйцэтгэн, санал, дүгнэлтээ гаргана. Энэ нь тасралтгүй ажиллагаанд хамаарна
11.6. Энэ хуулийн 11.4.6 дахь заалт нь хэлэлцүүлэг хооронд  зохион байгуулалтын болон нэг удаагийн /хэм хэмжээний бус/ хойшлуулшгүй асуудлыг шийдвэрлэхэд хамаарахгүй “ гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Ж.Сүхбаатар санал хэлэв. 


Зөвшөөрсөн: 
10


Татгалзсан:

2


Бүгд:


12


Гишүүдийн олонхийн саналаар дэмжигдлээ.

20. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 12 дугаар зүйлийн 1 дэх хэсэгт  “12.1.7. Засгийн газрын саналыг сонсох;” гэсэн заалт нэмэх гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Ж.Сүхбаатар санал хэлэв. 


Зөвшөөрсөн: 
10


Татгалзсан:

2


Бүгд:


12


Гишүүдийн олонхийн саналаар дэмжигдлээ.


21. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 13 дугаар зүйлийн 13.4.2 дахь заалтын “Байнгын хороодоос”  гэсний дараа “нам, эвслийн бүлгээс” гэж нэмэх гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Д.Лүндээжанцан, Ж.Сүхбаатар, Д.Одхүү, Э.Бат-Үүл нар санал хэлэв. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ.

22. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 17 дугаар зүйлд “17.12.Үндсэн хуульд нэмэлт, өөрчлөлт оруулах асуудлаар нутаг дэвсгэрийн хороо, хэсгийн хэмжээнд дахин санал авах, санал асуулгыг улсын хэмжээнд дахин явуулах ажлыг Ард нийтийн санал асуулгын тухай хуулийн 25 дугаар зүйл, 26 дугаар зүйлийн 3, 6-д заасныг баримтлан хэрэгжүүлнэ.” гэсэн хэсэг нэмэх гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Д.Одхүү, Н.Энхболд нар санал хэлэв. 


Зөвшөөрсөн: 
10


Татгалзсан:

2


Бүгд:


12


Гишүүдийн олонхийн саналаар дэмжигдлээ.

23. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 1 дүгээр зүйлийн 1.1 дэх хэсгийг “Монгол Улсын Үндсэн хуулийг дээдлэн сахиж, хүндэтгэн биелүүлэх, түүний тогтвортой байдлыг хангах нь Монгол Улсын бүрэн эрхт, тусгаар тогтносон байдлаар оршихуйн эрх зүйн үндэс Монгол Улсын Их Хурлын онцгой чухал үүрэг мөн бөгөөд энэ хүрээнд нийгмийн зайлшгүй шаардлагаар уг хуульд нэмэлт, өөрчлөлт оруулах эсэх асуудлыг Монгол Улсын Үндсэн хуулийн Жаран найм, Жаран есдүгээр зүйлд заасан үндэслэлийн дагуу хянан шийдвэрлэх үйл явцын зарчим, журмыг энэ хуулиар тодорхойлж зохицуулна.“ гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
9


Татгалзсан:

3


Бүгд:


12


Гишүүдийн олонхийн саналаар дэмжигдлээ.


24. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 1 дүгээр зүйлийн 1.3 дахь хэсгийг “Монгол Улсын Үндсэн хуульд нэмэлт, өөрчлөлт оруулах журмын тухай энэхүү хууль нь Монгол Улсын Үндсэн хуулийг бүхэлд нь хянан үзэж шинээр батлахтай холбогдсон харилцааг зохицуулахгүй.” гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

1


Бүгд:


12


Гишүүдийн олонхийн саналаар дэмжигдлээ.


25. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн  2 дугаар зүйлийн 2.3 дахь хэсгийн “уг зүйлийнхээ үзэл баримтлал, үндсэн агуулгыг зарчмын хувьд өөрчилсөн байж болохгүй.”  гэснийг “энэ зүйлийн 2.1-д заасан шаардлагыг хангасан байна.” гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ.


26. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 2 дугаар зүйлийн 2.4 дэх хэсгийн “,хянан үзэхэд хамаарах учир Үндсэн хуулийн өөрчлөлт гэж үзнэ.”  гэснийг “буюу бүхэлд нь хянан үзэхэд хамаарна.” гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ.


27. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 3 дугаар зүйлийн гарчгийн “болохгүй тохиолдол” гэснийг “үл болох нөхцөл” гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

1


Бүгд:


12


Гишүүдийн олонхийн саналаар дэмжигдлээ.

28. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 3 дугаар зүйлийн 3.4-ийн “оруулах асуудлыг үүсгэн хэлэлцэж” гэснийг “оруулах тухай хуулийн төслийг хэлэлцэж” гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ.


29. Төслийн 5 дугаар зүйлийн 5.2.2 дахь заалтын “санал,” гэснийг “тухай хуулийн”  гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


30. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 5.3.3 дахь заалтыг “Үндсэн хуульд нэмэлт, өөрчлөлт оруулахаар төсөл санаачлах үеэс эцэслэн батлах хүртэл бүхий л үйл ажиллагаанд иргэд, нам, олон нийтийн бусад байгууллагын оролцоог хангах;” гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
6


Татгалзсан:

5


Бүгд:


11


Гишүүдийн олонхийн саналаар дэмжигдлээ.


31. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 5.3.4 дэх заалтыг “иргэдэд хуулийн төслийн талаар саналаа чөлөөтэй илэрхийлэх бололцоог олгосон байх;” гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.


32. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 5.4.4, 5.4.5 дахь заалтыг нэгтгэн  “5.4.4.Үндсэн хуульд нэмэлт, өөрчлөлт оруулах тухай хуулийн төслийн бүрэн эх болон түүнийг өргөн мэдүүлэх, хэлэлцэх, шийдвэр гаргах үйл явц, эцсийн үр дүнг хэвлэл мэдээллийн хэрэгслээр тогтмол мэдээлж байх;”  гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


33. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 5.4.8 дахь заалтыг “Үндсэн хуульд нэмэлт, өөрчлөлт оруулах тухай хуулийн төслийн хэлэлцүүлгийн үе шат хоорондын  хугацааг иргэд, хамт олон, байгууллагад санаа бодлоо илэрхийлэх боломж олгохуйцаар тогтоох.”  гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.


34. -ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 7 дугаар зүйлийн  7.1, 7.2 дахь хэсгийг нэгтгэн дор дурдсанаар өөрчлөн найруулах.


“7.1.Ерөнхийлөгч нь төрийн тэргүүний хувьд энэ хуулийн 5.2.3-т заасан болон дор дурьдснаас бусад асуудлаар Үндсэн хуульд нэмэлт, өөрчлөлт оруулах тухай хууль санаачилж болно:


7.1.1.Үндсэн хуулиар Ерөнхийлөгчид олгосон бүрэн эрх (цаашид Ерөнхийлөгчийн бүрэн эрх гэх)-ийг өргөтгөх, хязгаарлах, эрх хэмжээг нэмэгдүүлэх


7.1.2.Ерөнхийлөгчийн ээлжит сонгуулийн болон үлдсэн бүрэн эрхийн хугацааг сунгах, бусад байдлаар өөрчлөх;


7.1.3.Ерөнхийлөгчид нэр дэвшигч хүнд тавигдах шаардлагыг сулруулах, өөрчлөх.” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.


35. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 9 дүгээр зүйлийн 9.1.2 дахь заалтыг “шүүх эрх мэдлийг хязгаарлах, өөрчлөх;” гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.


36. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 9 дүгээр зүйлийн 9.1.3 дахь заалтыг “Засгийн газрын гишүүний эрх хэмжээг нэмэгдүүлэх.” гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.

37. Төслийн 10 дугаар зүйлийн гарчгийн “санал”  гэснийг “тухай хуулийн”  гэж, мөн 11 дүгээр зүйлийн гарчгийн “саналыг”  гэснийг “тухай хуулийн төслийг”  гэж тус тус өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.


38. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 10 дугаар зүйлийн 10.1 дэх хэсгийн “Үүсгэн хэлэлцүүлэхээр дэвшүүлсэн санал,”  гэснийг “Улсын Их Хуралд өргөн мэдүүлсэн хуулийн” гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


39. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 10 дугаар зүйлийн 10.1.4 дэх заалтыг “Төслийн талаар Ерөнхийлөгч, Засгийн  газрын  санал авсан байх;”  гэж өөрчлөх гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ц.Батбаяр санал хэлэв. 


Зөвшөөрсөн: 
9


Татгалзсан:

2


Бүгд:


11


Гишүүдийн олонхийн саналаар дэмжигдлээ.


40. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 11 дүгээр зүйлийн 11.4.3 дахь заалтын “Хуулийн төслийг заавал гурван хэлэлцүүлэг дамжуулна.” гэснийг “Хуулийн төслийг батлахдаа гурван хэлэлцүүлгээр шийдвэрлэнэ.” гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.


41. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 13 дугаар зүйлийн 13.4.4 дэх заалтын “тогтоолын агуулга.”  гэснийг “ санал хураалтын дүн.”  гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


42. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 14 дүгээр зүйлийн 14.4 дэх хэсгийг “ Монгол Улсын Үндсэн хуулийн Зургадугаар бүлгийн Жаран есдүгээр зүйлийн 1 дэх хэсэгт зааснаар  Улсын Их Хурлын нийт гишүүний дөрөвний гурваас доошгүйн саналаар төслийн зүйл, хэсэг, заалт тус бүрээр санал хураана.” гэж өөрчлөх гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Д.Лүндээжанцан, Н.Энхболд нар санал хэлэв. 


Зөвшөөрсөн: 
10


Татгалзсан:

2


Бүгд:


12


Гишүүдийн олонхийн саналаар дэмжигдлээ.


43. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 15 дугаар зүйлийн 15.2 дахь хэсгийн “эцсийн найруулгын”  гэснийг “найруулгын”  гэж  өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

1


Бүгд:


12


Гишүүдийн олонхийн саналаар дэмжигдлээ.


44. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 15 дугаар зүйлийн 15.3 дахь хэсгийг “Энэ хуулийн 15.2-т заасан санал хураалтын дүнтэй санал нийлээгүй гишүүн нэг удаа үндэслэл, шалтгаанаа тайлбарлаж санал хураалгах эрхтэй. Хэрэв санал нь батлагдвал уг зүйл, хэсэг, заалтын найруулгыг сонсож, дахин санал хураана. Харин гишүүн, цөөнх хоёрдугаар хэлэлцүүлгээр батлагдсан саналаасаа зөрүүтэй болон өөр зүйл, хэсэг, заалт нэмэх санал гаргаж болохгүй.” гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

2


Бүгд:


12


Гишүүдийн олонхийн саналаар дэмжигдлээ.


45. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 17 дугаар зүйлийн 17.9 дэх хэсгийн “Улсын Их Хурлын Тамгын газар холбогдох журмын дагуу гүйцэтгэнэ.” гэснийг “Улсын Их Хурлын Төрийн байгуулалтын байнгын хороо ( Ажлын хэсэг) зохион байгуулна.” гэж өөрчлөх гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ж.Сүхбаатар санал хэлэв. 


Зөвшөөрсөн: 
9


Татгалзсан:

3


Бүгд:


12


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Д.Дондог УИХ-ын чуулганы нэгдсэн хуралдаанд танилцуулахаар тогтов.

Хуралдаан 16 цаг 15 минутад өндөрлөв.

Тэмдэглэлтэй танилцсан:


ТӨРИЙН БАЙГУУЛАЛТЫН БАЙНГЫН


ХОРООНЫ ДАРГА






Ө.ЭНХТҮВШИН


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

2010 ОНЫ НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 2010 ОНЫ 12 ДУГААР САРЫН 16-НЫ ӨДӨР (ПҮРЭВ ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 14 цаг 45 минутад эхлэв. 


Ө.Энхтүвшин: - Д.Лүндээжанцан гишүүн сая байсан. Батбаяр гишүүн байсан, Ч.Сайханбилэг гишүүн. Д.Одхүү гишүүн сая орж ирчихээд түрүүн гарлаа. Д.Загджав гишүүн өнөөдөр ирсэн үү. С.Ламбаа гишүүн байсан. Өнөө өглөө ирж байсан. Р.Раш гишүүн байгаа. С.Батболд гишүүн сая байж байсан. С.Батболд гишүүн бий. Ер нь 13, 14 байна лээ. Д.Лүндээжанцан гишүүн ирж байна. Батбаяр гишүүнийг дуудаарай. Э.Бат-Үүл гишүүн байна. Д.Дондог гишүүн байгаа. Д.Очирбат гишүүн ирсэн. Ж.Сүхбаатар гишүүн хаана байна. Ж.Сүхбаатар гишүүн байгаа. Ц.Мөнх-Оргил гишүүн ирсэн. Огт ирж чадахгүй гишүүн бол Н.Алтанхуяг гишүүн чөлөөтэй байгаа. Батсуурь гишүүн томилолттой байгаа. Д.Энхбат гишүүн өвчтэй байгаа. Х.Тэмүүжин гишүүн өвчтэй байгаа. Р.Раш гишүүн орж ирлээ. Ингээд хурлаа нээж байя. 


Байнгын хорооны гишүүдийнхээ амрыг эрье. Байнгын хорооны өнөөдрийн хурлаар Монгол Улсын Үндсэн хуульд нэмэлт, өөрчлөлт оруулах журмын тухай хуулийн төслийн анхны хэлэлцүүлэг хийхээр байгаа. Хэлэлцэх асуудалтай холбогдуулж санал байна уу? Алга байна. Байхгүй бол баталъя гэж байгаа гишүүд гараа өргөнө үү. Баталлаа. 


Байнгын хорооны хурал болж тэрний дараа нэгдсэн чуулганаар хэлэлцэх эсэхээ шийдсэн. Хэлэлцэх эсэх асуудлыг УИХ-ын нэгдсэн чуулганаар 100 хувийн саналаар уг хуулийн төслийг хэлэлцэх нь зүйтэй гэж үзээд Байнгын хороонд шилжүүлсэн байгаа. Байнгын хороо энэ үндсэн дээр ажлын хэсгийг УИХ-ын гишүүн Д.Дондогоор ахлуулж байгуулсан. Нийтдээ 5 хүний бүрэлдэхүүнтэй ажлын хэсэг ажилласан. Энд УИХ-ын гишүүн Э.Бат-Үүл, УИХ-ын гишүүн Д.Загджав, УИХ-ын гишүүн Р.Раш. Мөн С.Ламбаа гишүүн, О.Тунгалаг зөвлөх, Н.Цогтсайхан зөвлөх. 6 хүний бүрэлдэхүүнтэй байгуулсан. Ажлын хэсэг бүрэн бүрэлдэхүүнтэйгээр өчигдөр хуралдсан. Хоёр ч удаа хуралдлаа. 


Өчигдөр өглөө 09.00 цагаас эхэлж хуралдаад оройны 8 цаг хүртэл хуралдсан. Ажлын хэсгийн бүх гишүүн оролцсон. Ингээд энэ дүгнэлтээ гаргасан байгаа. Энэ ажлын хэсгийн санал, дүгнэлтийг эхлээд сонсъё. Ажлын хэсгийн ахлагч, УИХ-ын гишүүн Д.Дондогийг урьж байна. 


Д.Дондог: - Монгол Улсын Үндсэн хуульд нэмэлт, өөрчлөлт оруулах тухай журмын тухай хуулийн төслийг УИХ-ын нэгдсэн болон Байнгын хорооны хуралдаанаар хэлэлцүүлэх үүрэг бүхий ажлын хэсгийг Төрийн байгуулалтын байнгын хорооноос 2010 оны 12 дугаар сарын 06-ны өдрийн 10 дугаар тогтоолоор байгуулсан байгаа. Ажлын хэсэг бол үндсэндээ 14, 15-ны өдрүүдэд 3 удаа хуралдлаа. 


Ингээд төслийн хэлэлцэх эсэх асуудлыг Байнгын хороо, нэгдсэн хуралдаанаар хэлэлцэх үед УИХ-ын гишүүдээс гаргасан санал, дүгнэлтүүд, мөн төсөл санаачлагчидтай санал солилцсоны үндсэн дээр төслийн анхны хэлэлцүүлэгт ажлын хэсгээс Байнгын хороонд оруулах саналыг гаргалаа. Гишүүдээс санал гарсан. Энэний үр дүнд хуулийн төслөөс нийтдээ хасах 8 санал. Хуулийн төсөл дээр нэмж оруулах 11 санал, төслийн холбогдох заалтыг өөрчлөн найруулахтай холбогдсон 26 саналыг одоо Байнгын хороонд оруулж танилцуулж байна. Та бүхэнд ингээд хавсралтаар тараасан байгаа. Ингээд одоо ажлын хэсгээс оруулж байгаа саналуудын талаар санал хурааж шийдвэрлэж өгөхийг хүсье. 


Анхаарал тавьсанд баярлалаа. 


Ө.Энхтүвшин: - Баярлалаа. Ажлын хэсгээс асуух асуулт байна уу? Алга байна. Үг хэлэх гишүүн байна уу? Алга байна. Тэгвэл санал хураалтыг явуулъя. Нэлээн их олон санал байгаа. Нэмж оруулж байгаа, өөрчилж байгаа, найруулж байгаа ийм олон саналууд бий. Ингээд ажлын хэсгийн оруулсан саналын дагуу санал хураалтыг явуулж эхэлье. 


Хуулийн төслөөс хасах саналууд эхлээд явъя. Төсөл болон энэ ажлын хэсгийн тараасан материалыг та бүхэн зэрэгцүүлээд харж байхыг хүсч байна. 


Нэгдүгээр зүйл. Төслийн 2 дугаар зүйлийн 2.1 дэх хэсгийн “болон тухайн бүлэг, зүйлийнхээ” гэснийг хасъя гэж. Энэ бол тухайн бүлэг, зүйлийнхээ гэдгийг юуг хэлж байна вэ гэхээр тухайн бүлэг зүйлийн үзэл баримтлал гэсэн юм байсан юм. Тэгэхээр энийг бол тухайн бүлэг, зүйлийн үзэл баримтлал гэхгүй нийт төслийн үзэл баримтлал гэдэг утгаар нь энийг найруулж байгаа гэсэн үг байгаа юм. Энэ саналыг дэмжиж байгаа гишүүд гараа өргөнө үү. 


11-ээс 9. Дэмжлээ. 


Дараа нь, Төслийн 4 дүгээр зүйлийн Ажилбар хаалтанд операци гэж чиг үүргийг хэрэгжүүлэхийн тулд зайлшгүй хийх ажиллагаа, үйлдэл гэсэн 4.1.1 дэх хэсгийг хасъя гэсэн байгаа. Энэ бол ажилбар гэдэг юмыг тодорхойлсон томъёолол байгаа юм. Нэр томъёонууд тэрийг тайлбарласан. Энийг дараагийн бүлэг, зүйлүүдэд хэрэглээгүй учраас энэ бол шаардлагагүй юм гэж үзсэн юм. Энийг хасъя гэж үзэж байгаа гишүүд гараа өргөнө үү. 


11-ээс 10. 


Төслийн 5 дугаар зүйлийн 5.2.4-ийн “ажилбар” гэснийг хасъя гэж байна. Энэтэйгээ холбоотой юм. Дэмжиж байгаа гишүүд гараа өргөнө үү. 


11-ээс 10. 


Дөрөвдүгээрт нь, Төслийн 5 дугаар зүйлийн 2 дахь хэсгийн 5.2.3 дахь заалтаас “Тавин есдүгээр зүйлийн 1 дэх хэсэг, Жаран хоёрдугаар зүйлийн 1 дэх хэсэг” гэснийг тус тус хасъя гэсэн саналыг дэмжсэн байгаа. Ийм юм оруулж байна. Энийг дэмжиж байгаа гишүүд гараа өргөнө үү. 59.1 бол Үндсэн хуулийн орон нутагтай холбоотой хэсгүүд байгаа юм. Тэгэхээр одоо энийг заавал энэ дотор үл хөндөх зарчим гэдэг рүү байлгах нь шаардлагагүй юм гэж үзээд хасъя гэж байгаа юм. 


11-ээс 8. 


59.1, 62.1 гэж. Энэ хоёр хоёулаа хоорондоо холбоотой учраас цуг хураалгалаа. 


Дараа нь төслийн 5 дугаар зүйлийн 3 дахь хэсгийн 5.3.2-ын Үндсэн хуулийн үндсэн бүтэц, суурь үзэл баримтлалын асуудлаар нэмэлт, өөрчлөлт оруулах зайлшгүй шаардлага байгааг УИХ-ын тогтоовол Үндсэн хуулийн Хорин тавдугаар зүйлийн 1 дэх хэсгийн 16 дахь заалт, Жаран наймдугаар зүйлийн 2 дахь хэсэгт заасан үндэслэл, Ард нийтийн санал асуулгын тухай хуулийн дагуу явуулах ард нийтийн санал асуулгаар шийдвэрлэнэ” гэсэн заалтыг хасах гэж байгаа юм. 


Энийг яагаад хасъя гэхээр энэ хуулиараа зөвхөн Үндсэн хуульд нэмэлт, өөрчлөлт оруулах тэр ажиллагаа, журмыг л зохицуулъя гэж байгаа юм. Тэр утгаараа тэр бүхэлд нь Үндсэн хуулийг шинээр боловсруулаад батлах асуудлыг энүүгээр зохицуулахгүй гэдэг үүднээсээ хасъя гэж байгаа юм. Энэ саналыг дэмжиж байгаа гишүүд гараа өргөнө үү. 


11-ээс 10. 


Д.Лүндээжанцан гишүүн. 


Д.Лүндээжанцан: - Нарийн бодоогүй ч байж болно. Гэхдээ энэ Үндсэн хуулийн үндсэн бүтэц, суурь үзэл баримтлалын асуудлаар нэмэлт, өөрчлөлт оруулах зайлшгүй шаардлага байгааг Их Хурал тогтоовол гэж байгаа юм л даа. Ийм ийм заалтуудыг дагуу явуулах санал асуултаар шийдвэрлэнэ гэж. Ер нь энэ амьдрал баян. Бид мэдээж хэрэг энэ ардчилсан нийгмийн байгуулалыг сонгож авсан. Тэр дотор хүний эрх, эрх чөлөө, төрийн эрх мэдлийн хуваарилалт гээд энэ үндсэн асуудлууд бол мэдээж хэрэг зарчмын хувьд гарцаагүй асуудал л даа. 


Гэхдээ хэзээ ч одоо энэ өөрчлөлт, энэ асуудлаар хэзээ ч өөрчлөлт оруулж болохгүй гээд нарийн хийчих юм бол нөгөө УИХ гэдэг энэ хууль тогтоох, төрийн эрх барих дээд байгууллага маань одоо ямар ч хүрэх эрхгүй. Ард нийтийн санал асуулга руу энийг оруулах ч эрхгүй. Бүрмөсөн хаагаад хаячихаж байгаа юм шиг болохгүй байгаа даа. Бас нэг ийм болгоомжлол байна. 


Яах вэ бид бол энэ урьдчилан сэргийлэх ач холбогдолтой юм. Үндсэн хууль руу халдах гээд янз бүрийн юм гаргаж ирээд. Их Хурлыг тулгаад, шахаад, ард нийтийн санал асуулга явуул гээд ингээд байхыг үгүйсгэх арга байхгүй. Гэлээ гэхдээ ор одоо мухар нүхтэй болгоод хаячихвал одоо ямар вэ гэдэг нэг жаахан болгоомжлол надад байна. Эргэлзээ байна. Яамаар юм бэ дээ. Та нар нэлээн сайн бодсон юм байгаа биз дээ. 


Ө.Энхтүвшин: - Бодсон. Дараа нь төслийн 10 дугаар зүйлийн 10.1.1 дэх заалтын “санал” гэснийг хасъя гэж байгаа юм. Энэ бол санал, төсөл гэж явсан юм. Тэгэхээр одоо бол зөвхөн төслөө хэлэлцээд явчих учраас санал гэдэг юмыг тусад нь хэлэлцэх юм шиг болчихоод байгаа юм. Тийм учраас хасъя гэж байгаа гишүүд гараа өргөнө үү. 


11-ээс 9.


Төслийн 16 дугаар зүйлийн 16.3 дахь хэсгийн “хориг тавиагүй, Үндсэн хуулийн цэц хуулийн хугацаанд холбогдох хэрэг үүсгээгүй бол хуульд” гэснийг хасъя гэж байгаа юм. Энэ юу юм бэ гэхээр Үндсэн хуулиа баталчихлаа. Хоёр хоногийн дотор Улсын Их Хурал Монгол Улсын Ерөнхийлөгчид өргөн барилаа. Явууллаа. Ерөнхийлөгч долоо хоногийн дотор үзээд хориг тавиагүй бол шууд нөгөөх гарын үсгээ зураад үндсэн эхийн хамт хадгална гэж байгаа юм. 


Тэгээд тэр дотор бол хэрвээ Ерөнхийлөгч хориг тавиагүй, Үндсэн хуулийн цэц хуулийн хугацаанд холбогдох хэрэг үүсгээгүй бол гэдэг бол илүү юм. Нэгэнт Үндсэн хуулийн цэцэд маргаан л үүсээгүй бол тэр маргаан үүсэх болов уу, үгүй болов уу гээд ингээд хүлээгээд гарын үсэг зурахгүй байгаад байх нь дэмий юм гэдэг үүднээс хасаж байгаа юм. Энэ саналыг дэмжиж байгаа гишүүд. 


Ч.Сайханбилэг: - Дарга аа, ажлын хэсэг дээр Үндсэн хуулийн нэмэлтээр Ерөнхийлөгч хориг тавина гэдэг чинь өөрөө ямар ч логикгүй юу байгаа шүү дээ. Нөгөө Ерөнхийлөгчийн хоригийг Их Хурлын гишүүдийн гуравны нэг нь хүлээн зөвшөөрөх ёстой байдаг. Үндсэн хуулийн энэ нэмэлт, өөрчлөлт гэдэг чинь өөрөө дөрөвний гурваар батлагддаг. Тэгэхээр нэгэнт хийгдсэн нэмэлт, өөрчлөлт дөрөвний гурваар батлагдаж байгаа тохиолдолд тэр Ерөнхийлөгчийн хориг гэдэг юм ерөөсөө логикийн хувьд өөрөө энэ чинь..


Ө.Энхтүвшин: - Тэгээд хасаад хаячихлаа. 


Ч.Сайханбилэг: - Тэгэхээр ерөөсөө хоёр байгууллага. Хууль, УИХ-ын бусад шийдвэрт гэдэг биз дээ. Тэрнээс Үндсэн хуульд гэж тэгж явдаг бил үү.


Ө.Энхтүвшин: - Тэрийг бусад зүйл рүү ярихаар аяндаа энэ бол хөндөгдөхгүй. Энэ дээрээс хасчихаж байгаа юм. 


Э.Бат-Үүл: - Энэ Ч.Сайханбилэгийн хэлж байгаа бол алдаатай шүү. Нэгдүгээрт, одоо явахаар гараад ирнэ л дээ. Үндсэн хуулийн нэмэлтийг оруулахаар хууль хэлбэрээр оруулна гээд заачихсан байж байгаа энэ дээр чинь. Хууль болж ордог. Тэгэхээр өөрөөр хэлбэл хуулинд хориг тавина шүү дээ, Ерөнхийлөгч. Нэгдүгээрт нь. 


Хоёрдугаарт, дөрөвний гурав, гуравны нэг гэдэг чинь хоёр өөр тоо шүү. Өөрөөр хэлбэл Ч.Сайханбилэг нөгөө тоо андуураад, Дөрөвний гурваас үлдсэн нь хориг тавихад юу яах юм байна гэж. Энэ чинь нийт гишүүдийн дөрөв хуваагаад гурвыг нь ав, нийт гишүүдийг гурав хуваагаад нэг гэж тоолох хоёр чинь хоёр өөр юм шүү дээ. 


Ө.Энхтүвшин: - Ер нь нийт гишүүдийн дөрөвний гурав. Н.Энхболд гишүүн. 


Н.Энхболд: - Санаа нь ийм байхгүй юу. Би саналаа хэлье. 


Ө.Энхтүвшин: - За саналаа хэлье. 


Н.Энхболд: - Би Ч.Сайханбилэг гишүүний хэлж байгаатай санал нэг байна. Яагаад гэвэл урьд нь хамаагүй олон тоогоор баталсан мөртлөө тийм ээ, дараа нь орж ирэхээр бага тоогоор тэр хүнийг нь, тэрнээсээ хасагдана гэж байхгүй. Тийм учраас угаасаа утгагүй болчихоод гээд байгаад байна л даа. Логикоор. Тэгэхээр 16.2 чинь өөрөө хориг тавина гэдэг юм нь яваад байгаа байхгүй юу. Энийг яах вэ? 


Ө.Энхтүвшин: - Э.Бат-Үүл гишүүн. 


Э.Бат-Үүл: - Ерөнхийлөгч ер нь 100 хувиар баталсан юманд ч хориг тавьдаг. Яагаад вэ гэхээр Ерөнхийлөгч өөрөө үндэслэл гаргаад ирж байгаа байхгүй юу. Одоо гишүүдийн мэддэггүй тийм үндэслэлүүдийг гаргаад ирж болзошгүй байхгүй юу. Өөрөөр хэлбэл хориг тавих эрх эндээ байгаад байгаа байхгүй юу даа. Тэрнээс тэр санал яаж өгсөн гэдгийг хардаггүй Ерөнхийлөгч. 


Ө.Энхтүвшин: - Энэ бол хасчихаж байгаа шүү дээ. Энэ зүйлээс тэр хориг, Үндсэн хуулийн цэц гэдэг юм аа бол. 


Д.Дондог: - Энэ асуудал дээр бол хамаа байхгүй. 


Ө.Энхтүвшин: - Ингээд сая хэд болов. 


11-ээс 10. 


Цаашаа явъя. Ингээд хасах хэсэг нь дуусч байна. Дараа хуулийн төсөлд нэмэлт оруулах хэсэг байгаа юм. Энэ бол нэлээн олон бий. Түргэн уншаад явчихъя. 


Нэгдүгээрт нь, Төслийн 5 дугаар зүйлийн 2 дахь хэсгийн 5.2.3-т “Тавдугаар зүйлийн  5 дахь хэсэг, Зургадугаар зүйлийн 1 дэх хэсэг гэж нэмэх гээд явж байгаа юм. Энэ юу вэ гэвэл нөгөө нэг тайлбараа хэлчихье. Үл хөндөж болох ийм ийм үндсэн бүтэц, суурь үзэл баримтлал гэдэг дотор оруулах гэж байгаа юм. Тэр нь бол газрын хэвлий, газар түүний баялаг нийт ард түмний мэдэлд байна гэсэн тэр хэсгийг оруулъя гэсэн заалт байгаа юм. 


5 дугаар зүйлийн 5 дахь хэсэг гэдэг маань мал сүрэг төрийн хамгаалалтад байна. Үндэсний баялаг мөн төрийн хамгаалалтад байна гэсэн тэр зүйлийг нэмье гэсэн хоёр ийм хэсэг зүйл байгаа юм. Д.Одхүү гишүүн. 


Д.Одхүү: - 6.1 болж байна. Энэ угаасаа. Тэр мал сүргийг бол мэдээж одоо нэг их хөндөж хасах гээд байгаа юм байхгүй. Тэгэхдээ ер нь яг үнэнийг хэлэхэд манай Үндсэн хууль дотор жаахан сонин байдлаар. Энэ чинь мал гэдэг чинь нөгөө нэг л өмч шүү дээ. Өмчийн нэг л хэлбэр. Ганцхан өмчийг тусад нь ялгаж аваачаад. Байшин яадаг юм. Малаас дутуу өмч юм уу. Бас л хамгаалалтад байна гээд. Хамгаалахгүй гэж тайлбар өгч магадгүй л дээ. Тэгэхдээ энийг өөрчилнө гэж байгаа юм биш. Журам дотор энийг зарчмын хувьд манай дараагийн үеийн Их Хурал ч юм уу, тэрний дараагийн үеийнхэн энийг үнэт зүйлс нь өөрчлөгдсөн байхад хасчихъя гээд санал оруулахад байж болох л үндэслэлтэй учраас. Энэ 5.5 гэдэг бол илүүц зүйл гэсэн санал байна. 


Р.Раш: - Төрийн төмөр сүрэг гэж. Ер нь зүгээр газрын доорхи юмыг нь ухаандаа одоо аваад, тэр хамгаалалтаа аваад дээрх баялаг нь үндсэндээ мал л даа. Энийг нь орхино гэдэг бол ялангуяа Монгол Улсын хувьд хамгийн утгагүй юм гэж би ингэж үзэж байгаа юм. Уг нь бол яах вэ би хагаслаад тэр мөн гэж үлдээе. Үндэсний баялаг мөн гэж үлдээе. Цаад талыг нь төрийн хамгаалалтад нь болъё гэхээр нь зэрэг төрийн төмөр сүрэг гэдэг үг тэр аль элэнц хуланцаас байсан юм гэнэ лээ. Энэ Үндсэн хуульд байж байхад ерөөсөө гай болохгүй. Хамгаалж чадах чадахгүй. Өнөөдөрхөн хүртэл бид биржийн хуулийг хэлэлцэх гээд яаж мунгинаж байна. 


Ө.Энхтүвшин: - Д.Лүндээжанцан гишүүн. 


Д.Одхүү: - Тэгэх юм бол би байшин бол бас, монгол гэр бол монгол хүний аж ахуйн өмч гээд л явна шүү дээ. 


Д.Лүндээжанцан: - Д.Одхүү гишүүн ээ, ийм юм байгаа юм. Энэ Үндсэн хуулийг хэлэлцэхэд энэ төсөлд анх орж ирээгүй. За ингээд Ардын Их Хурлын депутатууд санал гаргаад мал сүрэг төрийн хамгаалалтад байна гээд ингээ орсон. За тэгээд их олон үндэслэл ярьсан. Ингээд тэр үндэслэлийг тухайн үедээ хуульч бид юу гэж үзсэн гэхээр энэ бол Үндсэн хуульд илүүдэл юм. Ингээд хаа сайгүй ороод ирсэн гэж. 


Ингээд 20 жилийн өндөрлөгөөс одоо энийг юу гэж ярьж байгаа вэ гэхээр манай энэ зуд турхан болоод, янз бүрийн юм болж байгаа шүү дээ. Тэгээд малын халдварт өвчин гараад л ингээд ирсэн үед, Ардын Их Хурлын депатутууд, тэр үеийн хууль тогтоогчид энэ асуудлыг санамсаргүй оруулаагүй юм. Энийг нь бол одоо ер нь явж явж мал аж ахуйн, нүүдлийн мал аж ахуй гэдэг бол Монголын нүүдлийн соёл иргэншлийг тээж яваа. Монголыг одоо эзэнтэй байлгах энэ их том хар хайрцагны бодлого үргэлжилж яваа учраас энэ асуудал ингээд Үндсэн хуульд бүр их бодож хийгдсэн асуудал гэсэн зүйлүүдээр одоо ярьж байгаа. 


Тэгэхээр энийг бол хасах тухай яриа байхгүй. Үл хөндөх гэдэг дээр нь орчихлоо л доо. Сая үл хөндөх зүйлд. Би харин ойлгоод байна шүү дээ. Үл хөндөх гэдэг дээр нь Р.Раш гишүүн оруулчихаж. Тийм ээ. Санал гаргасан юм байна шүү дээ та. Ажлын хэсэг оруулж байгаа юм байна. Тэгэхээр энийг байна шүү дээ одоо ингээд нийтэд хэлэлцэгдээд эхлэхээр хөндөх гэж байгаа юм байна, энэ чинь хөндөх гэсэн юм ор алга. Гэтэл одоо энэ чинь их. Үндсэн хуульд байна шүү дээ. Үндсэн хуульд ямар байсан одоо нэг хэсэгтээ ингээд байгаад л явна. Цаашдаа. Гэтэл энэ асуудлыг үл хөндөх рүү оруулаад болъё гээд ингэхээр хөндөх гэж байгаа юм байна гэдэг ойлголт гараад ирж байгаа байхгүй юу. Одоо Үндсэн хуульд юу билээ, санаачлагдаад, тэрийг хасах заалт ороод тэгтлээ хаа юм. Гэтэл өнөөдрийн хувьд бол мал сүрэг төрийн хамгаалалтад байна гэсэн энэ зарчим ер нь хөндөгдөх гээд байгаа юм байна гэдэг ийм ойлголтод хүрэх гээд байна. Тийм учраас нэгэнт энэ санал гарсан учраас Р.Раш гишүүн энэ саналаа татаж авч нэг болно. Татаж авахгүй гэвэл одоо мань дэмжихээс өөр аргагүй байдалд орчихоод байна. Миний хувьд бол. 


Ч.Сайханбилэг: - Биш ээ. Татгалзахаас гээч. 


Д.Лүндээжанцан: - Татгалзаж болохгүй болчихоод байна л даа. Татаад авчихвал чимээгүй тэгээд л явна. Үндсэн хуулиас тэр хасагдахгүй. 


Ө.Энхтүвшин: - Тэгвэл ингээд санал хураая. Тэгвэл энэ хоёрыг салгаж хураая. Төслийн 5 дугаар зүйлийн 2 дахь хэсгийн 5.2.3-т Тавдугаар зүйлийн 5 дахь хэсэг буюу мал сүрэг бол үндэсний баялаг мөн бөгөөд төрийн хамгаалалтад байна гэсэн хэсгийг нэмье гэж үзэж байгаа гишүүд гараа өргөнө үү. 


12-оос 7. Орж байна. 


Дараа нь Зургадугаар зүйлийн 1 дэх хэсэг буюу Монгол Улсад газар, түүний хэвлий, ой, ус, амьтан, ургамал болон байгалийн бусад баялаг гагцхүү ард түмний мэдэл, төрийн хамгаалалтад байна гэдгийг оруулах нь зүйтэй гэж үзэж байгаа гишүүд гараа өргөнө үү. 


12-оос 10. Ингээд энэ хэсэг орж байна. 


Дараа нь төслийн 8 дугаар зүйлийн 8.1.2 дахь заалтын Улсын Их Хурлын гишүүний гэсний өмнө Үндсэн хуулиар тогтоосон гэж нэмэх гэж байгаа юм. Энэ юу гэсэн үг юм бэ гэхээр ингэж байгаа юм. УИХ-ын болон УИХ-ын гишүүний бүрэн эрх гэдгийг дандаа Үндсэн хуулиар тогтоосон гэж ингэж явъя гэж байгаа юм. Тэгээд цаашдаа тэрийгээ УИХ-ын гишүүн гээд товчлоод явчихъя гэж байгаа юм. 


Ж.Сүхбаатар: - Тодруулж асууя. Үндсэн хуулиар тогтоосон УИХ-ын гишүүний бүрэн эрх гэж байна шүү дээ. Тэгэхээр Үндсэн хуульд бол УИХ-ын гишүүний бүрэн эрхийг хууль санаачлах эрхтэй гэж за яах вэ хамааруулж болно. УИХ-ын онцгой бүрэн эрхийг тодорхойлсон байгаа. Хэрвээ бүрэн эрхийг тодорхойлж болдог бол үндсэн болон тодорхой бүрэн эрх гэж зааглаж болно л доо. Би УИХ-ын гишүүний Үндсэн хуулиар тогтоосон бүрэн эрх гэдэг нь яг ямар бүрэн эрх болоод явчихав. Цаад санаа нь бол. Энийг би зүгээр асуумаар байна л даа. Үндсэн хуулийг ямар тогтоосон бүрэн эрхийг өргөтгөж үүрэг хариуцлагыг сулруулж болохгүй гэж ойлгох юм бэ? Үүрэг хариуцлага бол байж болох байх. Бүрэн эрхийг өргөтгөх дээр. 


Ө.Энхтүвшин: - Энэ ингэсэн юм. УИХ-ын гишүүний, энэ Ерөнхийлөгч, Засгийн газар, УИХ, УИХ-ын гишүүний гэсэн ийм гурван юм нь дээр, дөрөв ч болж байна. Ийм юм нь дээр дандаа бүрэн эрх гээд ингээд яваад байгаа юм. Энэ өгүүлбэр. Тэр дээр нь юуг бүрэн эрх гэж хэлээд байна вэ гэхээр Үндсэн хуулиар олгосон тэр бүрэн эрхийг ойлгоё гэж. Тэгдэг үү гэдэг үүднээс энэ УИХ, Ерөнхийлөгч, Засгийн газар гэдгийн өмнө бүгдэд дээр нь Үндсэн хуулиар тогтоосон гэдэг ийм нэг тодотгол хийж өгөөд. Тэрнээс цаашхи нь хаалтанд бүрэн эрх гээд явах гээд ингээд товчлох. Энэ утгаар л орсон юм. Ерөөсөө бүгдэд нь нэг адил зарчмаар хандсан ийм зүйл юм. 


Ж.Сүхбаатар: - Тэр чинь тэгэхээр яагаад ингээд байна вэ гэхээр Үндсэн хуулиар тогтоосон Их Хурлын гишүүний бүрэн эрхийг өргөтгөх асуудлаар, үүрэг сулруулах асуудлаар юм санаачилж болохгүй гэсэн юм байж байна. Тийм ээ. Энэ чинь одоо тэгээд би ойлгохгүй байгаа нь Үндсэн хуулиар тогтоосон бүрэн эрх гэхээр бид чинь УИХ-ын гишүүний эрх зүйн байдлын асуудлаар нөгөө Их Хурлын хуульд хуулийн заалтыг хийхэд тэр чинь ямар нэгэн хэмжээгээр бүрэн эрхийг нь Үндсэн хуульд байхгүй юмыг чинь баахан юмыг нь бичээд л, хүн ойлгох юм бол өргөтгөөд тодруулаад ингээд бичээд явж байгаа шүү дээ. 


Үндсэн хуульд болохоор ингээд нэмэлт, өөрчлөлт оруулахдаа гишүүний бүрэн эрхийг өргөтгөх юм оруулж болохгүй гээд. Би зүгээр энийг сайн ойлгохгүй л байна л даа. Үндсэн хуулиар тогтоосон. 


Ө.Энхтүвшин: - УИХ болон гишүүний гэж байгаа байх. Үндсэн хуулиар тогтоосон УИХ болон гишүүний гэж байгаа байх. 


Д.Дондог: - Цаад агуулга нь ингэж л байгаа юм л даа. Ерөнхийлөгч, УИХ, Засгийн газар өөрийнхөө бүрэн эрхийг, Үндсэн хуульд зааж өгсөн бүрэн эрхийг өргөтгөж болохгүй. Бас одоо тэрийг хямдруулж, хялбаршуулж болохгүй гэсэн санаагаар л хийж байгаа юм. Ерөнхий санаа нь бол. Өөрсдөө асуудал хэлэлцээд баталчихдаг учраас давуу эрх эдлээд гаргачихаж магадгүй гэсэн санаагаар хийж байгаа юм. 


Э.Бат-Үүл: - УИХ-ын гишүүний бүрэн эрхийг бас хуулиар тогтоодог л доо. Гэхдээ Үндсэн хуульд заасан бас хэдэн эрхүүд байгаа шүү дээ. Өөрөөр хэлбэл УИХ-ын гишүүний бүрэн эрхийг түдгэлзүүлж болохгүй. Чуулганы зөвшөөрөлгүйгээр. Тийм ээ. Одоо бүрэн эрхтэй нь холбоотой ойлголт байхгүй юу. Харин тийм. Бүрэн эрхтэй холбоотой ойлголт дээр. Жишээ нь одоо Үндсэн хуульд нэмэлт, өөрчлөлт бариад ороод ирвэл яах юм. УИХ-ын чуулганаар хэлэлцэж бүрэн эрхийг түдгэлзүүлэх асуудлыг шийдэхгүй. Энийг болъё гээд ороод ирвэл яах вэ.


Ө.Энхтүвшин: - Энийг хасъя гэж үзэж байгаа гишүүд гараа өргөнө үү. Нэмье гэж. Нэмье. 


12-оос 9. 


Дараа нь төслийн 10 дугаар зүйлд. 10.2. Энэ хуулийн 10.1.3-аас 10.1.7-д заасан байгууллага албан тушаалтнууд хуулийн төслийн талаар саналаа 30 хоногт багтаан хууль санаачлагчид хүргүүлэх ба шаардлагатай бол хууль санаачлагчтай тохиролцон энэ хугацааг хойшлуулж болно гэж байгаа юм. Энэ бол Үндсэн хуулийн төслийг хэн нэгэн субъект боловсрууллаа. Нөгөө холбогдох байгууллага, албан тушаалтанд төслөө явуулна. Гэтэл нөгөө албан тушаалтан, холбогдох байгууллага нь төсөл саналаа өгөхгүй ингээд сар өнгөрлөө, хоёр сар өнгөрлөө, гурван сар өнгөрлөө. Ийм байгаад байж магадгүй учраас 30 хоногийн дотор гэдэг хугацааг нь тавьж өгье гэдэг агуулгаар, 30 хоногт багтаан гэж ийм зүйлийг нэмье гэж байгаа юм. Энэ саналыг дэмжиж байгаа гишүүд гараа өргөнө үү. 


Тэр хууль санаачлагчтай тохиролцсон нөхцөлд л сунгаж болно гэж байгаа юм. Сунгаж болно гэж байгаа юм. Энэ бол яах вэ журмын, одоогийн нөгөө хууль өргөн мэдүүлэх, боловсруулах, өргөн мэдүүлэх журмын хуульд байгаа заалт юм. Хойшлуулна гэж. Энэ саналыг дэмжиж байгаа гишүүд гараа өргөнө үү. 


12-оос 12. 


Дараа нь энэ хуулийн 12-т заасан хугацаанд хариу ирүүлээгүй бол тусгайлан өгөх саналгүй гэж үзнэ гэж нэмэх гэж байгаа юм. 30 хоногийн дотор өгөөгүй бол саналгүй юм байна гэж үзээд шууд өргөнө гэсэн ийм агуулгаар байна. Энэ саналыг дэмжиж байгаа гишүүд гараа өргөнө үү. 


12-оос 12. Орлоо. 


Дараа нь, төслийн 2 дугаар бүлгийг Үндсэн хуульд нэмэлт, өөрчлөлт оруулах хуулийн төслийг чуулганаар хэлэлцэх гэж нэрлэх гэж байгаа юм. Энэ 2 дугаар бүлэг нь гарчиггүй болсон юм билээ. Шууд нөгөө зүйлээсээ эхлээд гарчигтай юм шиг харагддаг. Яг бүлгийн гарчиг байхгүй юм билээ. Тийм учраас бүлгээ гарчигтай болгоё гэж байгаа юм. Энэ саналыг дэмжиж байгаа гишүүд гараа өргөнө үү. 


12-оос 12. 


Дараа нь төслийн 11 дүгээр зүйлийн 11.3 дахь хэсгийн ажлын хэсгийг гэсний дараа хууль санаачлагчийг оролцуулан гэж нэмэх гэж байгаа юм. Энэ бол ерөнхийдөө Төрийн байгуулалтын байнгын хороо хэлэлцүүлгийг цааш нь ингээд дараагийн хэлэлцүүлэгт бэлтгэх ажлыг зохион байгуулахаар энэ дотор явж байгаа боловч шаардлагатай тохиолдолд УИХ-ын дарга хууль санаачлагчийг оролцуулан ажлын хэсгийг байгуулж болно гэсэн зүйлийг нэмье гэж байгаа юм. Хууль санаачлагчийг оролцуулан гэж байгаа юм. Энд бас өгүүлбэрийг бас үүргийг нь заахгүй гэсэн шүү дээ тийм ээ. Гүйцээн боловсруулах гэдгийг заахгүйгээр шаардлагатай бол хууль санаачлагчийг оролцуулан ажлын хэсгийг байгуулж болно гэж нэмье гэж ингэж жаахан найруулаад нэмье гэсэн. Энэ саналыг дэмжиж байгаа гишүүд гараа өргөнө үү. 


12-оос 12. 


Дараа нь төслийн 11 дүгээр зүйлийн 4 дэх хэсэгт 11.4.5-д Байнгын болон нэгдсэн хуралдаанд санал хураалтыг асуудлын шинж, нөхцөл байдлыг харгалзан илээр эсвэл нууцаар хурааж болох бөгөөд аль хэлбэрээр санал хураахыг хуралдаанд оролцсон нийт гишүүний олонхийн саналаар шийдвэрлэнэ гэсэн заалт нэмэх гэж байгаа юм. Энэ саналыг дэмжиж байгаа гишүүд гараа өргөнө үү. 


12-оос 9. 


Яах вэ тэр Үндсэн хуульд хэрэв хуульд өөрөөр заагаагүй бол гэж байгаа юм. Тийм учраас тухайн үедээ энийгээ шийдээд. Тэгэхдээ олонхийн саналаар шийднэ гэж байгаа юм. Нууцаар уу, илээр үү гэдгийгээ л. 


Дараа нь төслийн 11 дүгээр зүйлийн 4 дэх хэсэгт 11.4.6-д хэлэлцүүлгийг тасралтгүй явуулна. Хуулийн төслийг чуулган нэгэнт хэлэлцэж эхэлсэн бол эцсийн шийдвэр гартал УИХ өөр хууль хэлэлцэхгүй гэсэн заалт нэмэх. Энэ саналыг дэмжиж байгаа гишүүд гараа өргөнө үү. 


12-оос 10. 


Төслийн 11 дүгээр зүйл. 11.5. Хэлэлцүүлэг хоорондын хугацааг асуудлын шинж байдал, цар хэмжээнээс хамааран 7-гоос доошгүй ажлын өдөр байх бөгөөд дээд хязгаарыг нэгдсэн хуралдаанд олонхийн саналаар тогтоож болно. Энэ хугацаанд гишүүд, Байнгын хороод олон нийттэй холбоо барин тэдний санаа бодол, оролцоог хангах, хуулийн төслийг чуулганд бэлтгэх ажлыг хийж гүйцэтгэн санал, дүгнэлтээ гаргана. Энэ нь тасралтгүй ажиллагаанд хамаарна гэж нэмье гэж байна. 


Тэр найрлага юмыг нь үзье. Одоогийн энэ журмын хуульд байгаа л даа. Манай ажлын хэсгийн нөхдүүдээс оруулж ирсэн юм л даа. Ж.Сүхбаатар гишүүн. 


Ж.Сүхбаатар: - Үндсэн хуулийн юм нь дээр энэ анх Чимэд багш ч гэсэн оруулж ирэхэд, бас зөв л зарчим л даа. Мэдэгдэх ба сонсгох гэдэг зарчим байж байгаа. Энэ нь өөрөөр хэлбэл Их Хурал өөрийнхөө асуудлыг хэлэлцээд явахаасаа гадна Их Хурлын ийм чухал асуудлуудыг хэлэлцэж байхад хугацаа заавал сунгаж, хэлэлцүүлэг хоорондын хугацаа тавьж өгснөөрөө нөгөө нийгэм, олон нийт, өөр сонирхогч этгээдүүд, сонирхсон хэн боловч тэр асуудлаар санал бодлоо илэрхийлэх, тэдэнд тэр мэдээлэл хүрсэн байх тэр хугацааг тооцож байгаа байх. 


Би харин энэ дээр нэг юм асуух гээд байгаа юм. Долоогоос доошгүй ажлын өдөр гэдэг маань харин яаж, хэр оптимальный тийм хугацаа гэж тооцогдож байгаа вэ? 


Ө.Энхтүвшин: - Ажлын өдрөөр долоо. Хоёр долоо хоног гэсэн үг л дээ, үндсэндээ. 


Ж.Сүхбаатар: - Хоёр долоо хоног уу? Тийм ээ. 


Ө.Энхтүвшин: - Тийм. Ажлын долоо хоног гэдэг чинь үндсэндээ 14 хоног явж байна гэсэн үг л дээ. Тийм. Энэ саналыг дэмжиж байгаа гишүүд гараа өргөнө үү. 


12-оос 10. 


Дараа нь, энэ хуулийн 11.4.6 дахь заалт нь хэлэлцүүлэг хооронд зохион байгуулалтын болон нэг удаагийн, хаалтанд хэм хэмжээний бус гэж байгаа юм. Зүгээр энэ нь харин юу юм. Хойшлуулшгүй асуудлыг шийдвэрлэхэд хамаарахгүй гэсэн хэсэг тус тус нэмэх гээд бас дотор нь гарц гарчихаж байгаа юм. Энэ саналыг дэмжиж байгаа гишүүд гараа өргөнө үү. 


12-оос 10. 


Энэ бас юмнууд нарийн бодсон. Төслийн 12 дугаар зүйлийн 1 дэх хэсэгт 12.1.7-д Засгийн газрын санал, дүгнэлтийг сонсох гэсэн заалт нэмье гэж байгаа юм. Ер нь энэ дээр Засгийн газрын саналыг харин заавал сонсъё гэж байгаа юм. Нэгдүгээр хэлэлцүүлэг эхлэхэд. Энэ саналыг дэмжиж байгаа гишүүд гараа өргөнө үү. Тэгэхдээ нэгдсэн чуулган дээр заавал сонсъё гэж. Санал гэж байгаа юм л даа. Санал, дүгнэлт гэсэн юм. Ер нь бусад дээр нь бол дандаа санал гэж явж байгаа юм. 


Ж.Сүхбаатар: - Өмнө нь байна шүү дээ, өргөн барихаас өмнө Засгийн газраас санал авчихаж байгаа юм, угаасаа. Нөгөө төсөл санаачлагч. Тэгээд авчихаад сая Ө.Энхтүвшин даргын хэлж байгаагаар бол тэр саналаа хэлэлцүүлгийн явцад сонсох тухай ярьж байгаа байхгүй юу. 


Ө.Энхтүвшин: - Тийм. 


Ж.Сүхбаатар: - Гэтэл энэ дээр Засгийн газрын санал, дүгнэлт гэвэл энэ чинь өөрөө өөр болоод явчихна шүү дээ. Санал, дүгнэлт гээд явчихвал. Тэрийг өмнө нь өгсөн биш дараа өөрөө дахиад дүгнэлт гаргасан юм шиг болно шүү дээ. Хэрвээ тэгэхгүй бол тэр өмнө нь өгсөн тэр Засгийн газрын энэ хуулийн тэдэд заасан тэр Засгийн газрын саналыг энэ хэлэлцүүлгийн үеэр сонсох гэж ингэж оруулж өгөхгүй бол энэ чинь хоёр өөр болно. 


Ө.Энхтүвшин: - Саналыг гэж болно. Тийм ээ? 


Ж.Сүхбаатар: - Болно. Тэрнээс иш татвал. 


Ө.Энхтүвшин: - Би тэгж л ойлгож байгаа, энийг бол. 


Ж.Сүхбаатар: - Тэгж ойлгож байгаа юм уу? 


Ө.Энхтүвшин: - Тийм. 


Ж.Сүхбаатар: - Тэгвэл саналыг тодотгохгүй бол энэ өөр болоод явчихна. 


Ө.Энхтүвшин: - За тэгье. Ингээд хэдээс хэд вэ? 


12-оос 10. 


Дараа нь, төслийн 13 дугаар зүйлийн 13.4.2 дахь заалтын Байнгын хороодоос гэсний дараа нам, эвслийн бүлгээс гэж нэмэх гэж байгаа юм. Байнгын хороод, тэгээд нам, намын бүлэг гэж байгааг нам, эвслийн гэж ингэж тодорхой болгож өгье гэж байгаа юм. Нам, эвслийн бүлэг гэж. Гараа өргөнө үү. 


12-оос 12. 


Д.Лүндээжанцан: - Түрүүн тэр Ч.Сайханбилэгийн хэлсэнтэй бас төсөөтэй юм. Ингээд Үндсэн хуульд нэмэлт, өөрчлөлт оруулах журмын тухай хууль батлагдлаа. Бид хуулиа хараад сууж байна л даа. УИХ-ын гишүүн хууль санаачлах гэж. Хэсэг хэсгээрээ нийлээд ч юм уу, дангаараа ингээд л нэг хууль санаачлаад, тэгээд тэр болзлоо хангаад, тэгээд сарын дотор хэлэлцэнэ гээд. Ингээд л 5, 6 төсөл дараалчихвал нөгөөдөхөө долоо долоо хоногийн зайтай хэлэлцсээр байтал өөр юм хэлэлцэж чадахгүй, нэг чуулган дуусаад, тэгж байтал намар дахиад нэг хоёр юмтай үзээд. Ингээд төсөв хэлэлцэхээсээ илүү нэг иймэрхүү юмыг одоо хэлэлцээд. Онолын хувьд л би асуугаад байна л даа. Практик дээр арай ч ингэхгүй байлгүй гэж. 


Ө.Энхтүвшин: - Тэгэхгүй байх. 


Д.Лүндээжанцан: - Тэгэхгүй байх аа..?


Ө.Энхтүвшин: - Тэгэхгүй. 


Д.Лүндээжанцан: - Ер нь муугаар бодож хуулийг хийдэг нэг л ийм...


Ж.Сүхбаатар: - Ө.Энхтүвшин дарга аа, тэр дээр нэг юм хэлье тэгэх үү? Яг энэ Д.Лүндээжанцан даргын хэлсэнтэй холбогдуулаад хэлэхэд яг ийм асуудал үүсэх магадлалтай. Яагаад вэ гэхээр гадны улс орнууд болохоор Их Хурлын парламентын гишүүд дангаараа санаачилдаггүй гэж би ойлгож байгаа. Нэмэлт, өөрчлөлтөөр. Тийм учраас нөгөө арван хэдэн гишүүн ч билүү, хэдэн гишүүнийг тавиад. 


Ө.Энхтүвшин: - Гуравны нэг нь ч байдаг юм уу. 


Ж.Сүхбаатар: - Харин тийм. Тийм юм тавьчихаар тийм олон удаа хүн нэгдэж санал гаргаж чаддаггүй юм. Яг одоогийн Монголын нөхцөлөөр бол Д.Лүндээжанцан даргын хэлдэг тийм маягийн юм ороод явчих магадлалтай байхгүй юу. Ер нь бол. Хэрвээ болзлыг нь хангаж чадвал. Онолын хувьд. 


Ө.Энхтүвшин: - Үндсэн хуулиа ярих гэж байгаа учраас тэр ч бас чухал л даа. Тэр чинь ердийн хууль биш, Үндсэн хуульд нэмэлт, өөрчлөлт оруулах асуудлыг ярьж эхэлж байгаа учраас. 


Д.Одхүү: - Саяны хэлж байгаа шиг Их Хурлын гишүүдийн тэдээс доошгүй хувь нь ч гэдэг юм уу, санаачлагчийн юм нь дээр жаахан өөр юм суулгах бололцоо байхгүй юу. 


Ө.Энхтүвшин: - Гишүүн л гэж байгаа юм л даа, Үндсэн хууль дээр. 


Д.Одхүү: - Өөрөө Үндсэн хуульд заасан болохоор хэцүү, тийм ээ. 


Э.Бат-Үүл: - Энэ дээр ингэж ойлгоод байгаа юм. Д.Лүндээжанцан дарга аа. Яг өөрийн чинь асуусан. Хөөе Д.Лүндээжанцан дарга. Яг өөрийн чинь. Энэ ийм байдал үүсэж болзошгүй гээд энд нэг хуулийн заалт байгаа байхгүй юу. Тэр нь юу гэхээр нөгөө үзэл баримтлалын талаар нэгдмэл ойлголтод хүрнэ. Нэгдмэл ойлголт гэдэг нь дөрөвний гурав гээд. Өөрөөр хэлбэл хэлэлцэх эсэхийг ярихаар дөрөвний гурав гэдгийг л давж гарахгүй бол тэгээд унаад байна. Тийм зүйл оруулсан байхгүй юу, энд. 


Өөрөөр хэлбэл, тэгэхгүй болохоор бид нэг хэсгийг нь өргөж болуулаад, нөгөө хэсгийг нь өргөж болуулахгүй гээд ингээд ийм марзан юм руу явж орох гээд байгаа байхгүй юу. 


Ө.Энхтүвшин: - Тийм. Тэр бол ойлгомжтой. Дараа нь, төслийн 17 дугаар зүйлд 17.11. Үндсэн хуульд нэмэлт, өөрчлөлт оруулах асуудлаар нутаг дэвсгэрийн хороо, хэсгийн хороонд дахин санал авах, санал асуулгыг улсын хэмжээнд дахин явуулах ажлыг ард нийтийн санал, асуулгын тухай хуулийн 25 дугаар зүйл, 26 дугаар зүйлийн 3.6-д заасныг баримтлан хэрэгжүүлнэ гэсэн хэсэг нэмэх гэж байгаа юм. Энэ саналыг дэмжиж байгаа гишүүд гараа өргөнө үү. 


Ингэж байна. Хороо, хэсгийн хэмжээнд гэж. Нутаг дэвсгэрийн хороо, хэсгийн хэмжээнд дахин санал авах. Санал асуулгыг улсын хэмжээнд дахин явуулах гэж хоёр янзын юм байгаа юм. Энийг тэр цаад ард нийтийн санал, асуулгын хуульд байгаа заалтаар нь авсан юм. 


Д.Одхүү: - Та уншсан даа. Та хэсгийн хороо гэж танилцуулсан учраас засаж байгаа юм. 


Н.Энхболд: - Ө.Энхтүвшин дарга аа. Наана чинь 17-ын 12 болж нэмэгдэж орох. Төсөл дээрээ 17.11 гэдэг заалт уже байна.


Ө.Энхтүвшин: - Байна уу? 


Н.Энхболд: - Байна. Шал өөр юм. 


Ө.Энхтүвшин: - Тоог нь анхаарах юм байна шүү. 12 болох ёстой юм байна гэж байна. Энэ саналыг дэмжиж байгаа гишүүд гараа өргөнө үү. Энэ дугааруудыг нь их сайн шалгараарай. 


12-оос 10. 


Хуулийн төслийн холбогдох заалтыг өөрчлөн найруулах санал байна. 


Нэг. Төслийн 1 дүгээр зүйлийн 1.1 дэх хэсгийг Монгол Улсын Үндсэн хуулийг дээдлэн сахиж, хүндэтгэн биелүүлэх, түүний тогтвортой байдлыг хангах нь Монгол Улсын бүрэн эрхт тусгаар тогтносон байдлаар оршихуйн эрх зүйн үндэс, Монгол Улсын Их Хурлын онцгой чухал үүрэг мөн бөгөөд энэ хүрээнд нийгмийн зайлшгүй шаардлагаар уг хуульд нэмэлт, өөрчлөлт оруулах эсэх асуудлыг Монгол Улсын Үндсэн хуулийн 68, 69 дүгээр зүйлд заасан үндэслэлийн дагуу хянан шийдвэрлэх үйл явцын зарчим журмыг энэ хуулиар тодорхойлж зохицуулна гэж өөрчлөн найруулах гэсэн санал байна. Энэ манай Э.Бат-Үүл гишүүний оруулсан ийм санал шиг санаж байна. Энэ саналыг дэмжиж байгаа гишүүд гараа өргөнө үү. 


12-оос 9. 


Дараа нь, төслийн 1 дүгээр зүйлийн 1.3 дахь хэсгийг Монгол Улсын Үндсэн хуульд нэмэлт, өөрчлөлт оруулах журмын тухай хууль нь Монгол Улсын Үндсэн хуулийг бүхэлд нь хянан үзэж шинээр батлахтай холбогдсон харилцааг зохицуулахгүй гэж өөрчлөн найруулах гэсэн санал байна. Энэ саналыг дэмжиж байгаа гишүүд гараа өргөнө үү. Энэ хуулиар тэрийг шийдэхгүй гэж байгаа юм. Шинэ Үндсэн хууль батлах асуудал энүүгээр явахгүй гэсэн үг. 


12-оос 11. 


Дараа нь, төслийн 2 дугаар зүйлийн 2.3 дахь хэсгийн уг зүйлийнхээ үзэл баримтлал, үндсэн агуулгыг зарчмын хувьд өөрчилсөн байж болохгүй гэснийг энэ зүйлийн 2.1-д заасан шаардлагыг хангасан байна гэж өөрчлөх гэж байгаа юм. Тэр нь өмнө нь байгаа тэр заалтыгаа дээд талд нь давхардуулахгүйн тулд хийсэн ийм найруулга байгаа юм. Энэ саналыг дэмжиж байгаа гишүүд гараа өргөнө үү. 


12-оос 12. 


Дараа нь, төслийн 2 дугаар зүйлийн 2.4 дэх хэсгийн хянан үзэхэд хамаарах учир Үндсэн хуулийн өөрчлөлт гэж үзнэ гэснийг буюу бүхэлд нь хянан үзэхэд хамаарна гэж өөрчлөх гэж. Энэ саналыг дэмжиж байгаа гишүүд гараа өргөнө үү. 


12-оос 12. 


Дараа нь, төслийн 3 дугаар зүйлийн гарчиг нь болохгүй тохиолдол гэснийг үл болох нөхцөл гэж өөрчлөх гэсэн санал байна. Энэ саналыг дэмжиж байгаа гишүүд гараа өргөнө үү. 


12-оос 11.


Дараа нь, төслийн 3 дугаар зүйлийн 3.4 дэх хэсгийн оруулах асуудлыг үүсгэн хэлэлцэж гэснийг оруулах тухай хуулийн төслийг хэлэлцэж гэж өөрчлөх гэж байгаа юм. Үүсгэн хэлэлцэх гэдэг юм энд байхгүй учраас. Энэ саналыг дэмжиж байгаа гишүүд гараа өргөнө үү. 


12-оос 12. 


Дараа нь, төслийн 5 дугаар зүйлийн 2 дахь хэсгийн 5.2.1 дэх заалтыг Үндсэн хуульд нэмэлт, өөрчлөлт оруулах тухай хуулийн төслийн үзэл баримтлалаар УИХ нэгдмэл ойлголтод хүрсэн байна. Нэгдмэл ойлголт гэдэг нь тухайн асуудлаар УИХ-ын нийт гишүүний дөрөвний гурваас доошгүй саналаар шийдсэнийг ойлгоно гэж өөрчлөн найруулах гэсэн санал байна. Энэ саналыг дэмжиж байгаа гишүүд. 


Э.Бат-Үүл гишүүн тайлбарлая гэж байна. 


Э.Бат-Үүл: - Тийм ээ. Яг үнэхээр одоо Ж.Сүхбаатар, энэ хуульчид, Д.Лүндээжанцан сайн хараарай. Энэ дээр нэг будлиан гарна. Яг энүүгээр батлахаар. Би ч бас сая хараад байсан. Уг нь бол энэ нөгөө өмнөх ажлын дэд хэсгээс оруулж ирсэн нэг санал байгаа юм. Бас энэ хуулийн төсөлтэй холбогдуулсан. Тэр санал дээр бол хэлэлцүүлгийн тийм үүсгэн хэлэлцүүлэх гэсэн тусдаа нэг үе шат байсан байхгүй. Урьдчилсан. Тийм. Үүсгэн. Тэгээд тэр бол үзэл баримтлал эхэлж Их Хурлаар орж ирээд зөвшөөрөл авсны дараа хуулийн ажил эхэлдэг. 


Ө.Энхтүвшин: - Хуулийн төслийг өргөн барина гэж байгаа юм. Дараа нь. 


Э.Бат-Үүл: - Гэсэн чинь одоо тэр үүсгэн хэлэлцэх ажлыг нь хусаад хаячихсан байхгүй юу. Тэгэхээр наад үзэл баримтлал яг үнэндээ дангаараа. Одоо бол бид энийг баталчихаар үзэл баримтлалыг дангаараа хэлэлцэж шийдэх гээд байгаа болчихож байгаа юм. Өөрөөр хэлбэл нөгөө үүсгэн хэлэлцэгдэж хасагдсан зүйлээс нэг зүйл үлдээд явчихсан. Бид нар өчигдөр будилсан. Тэрийг сайн анзааралгүй явчихсан юм. Ийм болчихоод байгаа юм. Тэгэхээр энийг яриад шийдчихмээр байгаа юм. 


Юу гэхээр энийг бүр аваад хаячихаар байна шүү дээ энэ дээр нэг зовлон гарах юм билээ. Хуулийн төсөл дээр нөгөө хэлэлцэх эсэхийг нь шийдэхээр квот тавиагүй байна лээ. Өөрөөр хэлбэл нөгөө хэлэлцэх эсэхийг нь шийдэх зүйл байна шүү дээ. Энэ хууль дээр. Тэр дээр квот байхгүй байна лээ. 


Ө.Энхтүвшин: - Тэгвэл тэндээ квот тавьчихаж болно. 


Э.Бат-Үүл: - Тийм. Тэр дээр уг нь дөрөвний гурав гээд тавьчих ёстой байхгүй юу. 


Д.Дондог: - Тэр квотоор энийг аваад хаячихъя гээд байгаа байхгүй юу. 


Э.Бат-Үүл: - Тийм. Өөрөөр хэлбэл хэлэлцэх эсэхийг яриад санал хураахад дөрөвний гурав нь зөвшөөрвөл за одоо ингээд хэлэлцэнэ гээд явах гээд байгаа байхгүй юу. 


Наадах чинь ерөөсөө хуульд байдаг дэг шүү дээ. УИХ-аар оруулах хуулийн хэлэлцэх эсэхийг олонхиор л шийддэг. Тэгээд олонхиороо баталдаг. Энэ бол Үндсэн хууль учраас дөрөвний гурваар хэлэлцэх эсэхийг нь шийдье. Дөрөвний гурваараа баталъя гэж. 


Д.Лүндээжанцан: - Нийт гишүүний дөрөвний гурав гэдэг бол 57 хэлж байна. Хуралдаанд оролцсон гишүүдийн олонхи гэдэг бол юу билээ нөгөө хамгийн бага хэмжээ нь бол 20-ийг хэлж байна. Тийм үү. 19 дээр нэмэх нь 1-ийг хэлж байна. Багаар бодоход. Тэгэхээр 20, 57 хоёрын хооронд бол асар их том зөрүү байна. Энэ бол одоо дөрөвний гурав нь Үндсэн хуульд нэмэлт, өөрчлөлт оруулдаг квот. Баталдаг квот. Тэгэхээр хуралдаанд оролцсон гишүүдийн ердийн журмаар батална гээд явахаар арай доошоо уначихаад байна. Тийм үү. Бас нэг арай жаахан уначихаад байна. Дөрөвний гурваар батална гэхээр энд хэзээ ч Үндсэн хуульд эхлээд үзэл баримтлалыг нь дөрөвний гурваар зөвшөөрнө гэдэг бол хоёр том нам байж, тэр хоёр том нам нь зөвшилцөж байж хүрнэ үү гэхээс биш янз бүрийн намууд нийлээд хэзээ ч хүрэхгүй. Ийм юм байна. Уг нь зөв боловч  бас яг цаг дээрээ хүрэхээрээ их зовлон үүсгэнэ, энэ бол. 


Бид бол гуравны нэг гэсэн босго байна. Хуралдаанд оролцсон гишүүдийн гуравны нэг хориг авдаг хэмжээ, квот байж байна. Хууль баталдаг квот 50 дээр нэмэх нь 1 буюу 19 дээр нэмэх нь 1. Хамгийн доод хэмжээ нь байж байна. Гурав дахь нь болохоор гуравны хоёроор баталдаг бас ганц нэг хуулийн заалт байдаг. Ганц нэгхэн. Тэрийг би мартчихаад байна. Энэ мэтчилэнгээр хоёрны нэг, хуралдаанд оролцсон гишүүдийн. Энэ болохоор хуралдаанд оролцсон гишүүнд биш нийт гишүүдийн гээд ингээд заагаад өгчихөж байна. Энэ дээр бол. 


Тэгэхээр ийм учраас бид эхийг нь эцээхгүй, тугалыг нь тураахгүй. Нийт гишүүдийн одоо ердийн олонхи буюу 38 дээр нэмэх нь 1. Дор хаяхад. Нийт гишүүний 38 дээр нэмэх нь 1 буюу 39-өөс дээш хүн баталж байхаар байвал болж байна. Яг үзэл баримтлалынх нь хувьд. Дотор нь явж байгаад эцсийн баталгаа нь бол нийт гишүүний дөрөвний гурав. Энэ бол хуульд, Үндсэн хуульд өөрөө заачихсан юм чинь өөрчлөлт байхгүй. Тэгэхээр энийг яасан дээр вэ. Их сайн бодмоор байна. Жаахан бод. 


Д.Дондог: - Анх эхлээд орж ирж байгаа төсөл дээрээ болохоор нэгдмэл ойлголт гээд ороод ирсэн. Нэгдмэл ойлголт юу вэ гэхээр зэрэг тодорхойгүй болсон. Тайлбар өгөөд байсан чинь үзэл баримтлалыг тусад нь хэлэлцэнэ гэсэн агуулгатай явж байгаад энэ заалт орж ирсэн байгаа юм. Одоо тусад нь хэлэлцэнэ гэсэн агуулга байхгүй болчихож байгаа юм. Тэгээд одоо бол хэлэлцэх эсэхийг энүүгээр энэ томъёоллоор хэлэлцэх эсэхийг дөрөвний гурваар шийднэ гэсэн санаа буучихаж байгаа юм. Аваад хаячихъя гэхээр зэрэг квот нь байхгүй байна гэж байгаа учраас авч хаяж болохгүй. Хэрэв энийг аваад хаячихвал цаана нь сая Д.Лүндээжанцан даргын хэлж байгаагаар юм уу, эсвэл Э.Бат-Үүл гишүүний хэлж байгаагаар дөрөвний гурав, эсвэл гуравны хоёр уу, эсвэл олонхиороо юу гэдгийг хийгээд өгчихвөл тийм байх шаардлага байхгүй болчихож байгаа юм. Яагаад гэвэл энэ чинь үзэл баримтлал гэж тусад нь хэлэлцэхгүй. Хэлэлцэх эсэхийгээ ярихдаа л үндсэндээ тэр өөрчлөлтийн үзэл баримтлалыг бүхэлд нь ярьж байгаа учраас тусад нь тэр нэр томъёо хэрэггүй гэсэн санаагаар хэлээд байгаа байхгүй юу. Одоо энд шийдэж болох асуудал. 


Ө.Энхтүвшин: - Э.Бат-Үүл гишүүн. 


Э.Бат-Үүл: - Бид ингэж хандаад байдаг шүү дээ. Бид хэлэлцэх эсэх асуудлыг олонхиороо шийдчихдэг. Батлахдаа. Хуралдаанд оролцсон гишүүдийн. Тэгээд хэлэлцэх эсэх асуудал хуралдаанд олонхиороо баталдаг. Өөрөөр хэлбэл батлах асуудал л хэлэлцье гэж шийддэг байхгүй юу. Батлах асуудлаа хэлэлцье гэж шийддэг. Өөрөөр хэлбэл хэлэлцэх эсэхийг шийдчих юм бол батлагдана гэдэг нь ойлгомжтой. Үндсэн хууль дээрээ адилхан энэ зарчмаа баръя гээд байна шүү дээ. 


Д.Дондог: - Ердийн хууль дээр тийм юм байхгүй л дээ. Ердийн хууль дээр бол зүгээр олонхиороо дэмжээд явчихдаг шүү дээ. Ердийн хууль дээр. Тэгээд аваад хаячихвал болж байгаа юм. 


Ө.Энхтүвшин: - Ж.Сүхбаатар гишүүн. 


Ж.Сүхбаатар: - Энэ байна шүү дээ, Ө.Энхтүвшин дарга аа. Ажлын хэсгээс нэг асуумаар байна. Үндсэн хуулийн нэмэлт, өөрчлөлтийг чинь авч хэлэлцэхэд бид дөрөвний гурвын, минимум дөрөвний гурвын ирцтэй байхыг шаардаж байгаа биз дээ. 


Ө.Энхтүвшин: - Тэгж байгаа. 


Ж.Сүхбаатар: - Тэгэхээр хэлэлцэх эсэхийг нь шийдэх гэж байж минимум дахиад дөрөвний гурваар энэ хэлэлцэх эсэхийг нь шийднэ гэж хэлж болохгүй шүү дээ энэ чинь. Минимум 57-той ирчихээд бүгд 100 хувь дэмжиж байж сая хэлэлцэх эсэхийг нь шийдэх болох гээд байгаа байхгүй юу. Тэгэхээр УИХ-ын нийт гишүүний тэр олонхи гээд хэлчихвэл бас болохгүй юм байхгүй. Нэгдүгээрт. 


Хоёрдугаарт, ер нь яагаад ийм юм тавиад байгаа юм бэ гэхээр ер нь Үндсэн хуулийн юм чинь ердийн журмаар явахгүй байгаа нь ер нь гох дэгээ тавиад, аль болохоор Их Хурлын гишүүд байна уу, бусад этгээдийг саат бартаатай амархан замаар явуулахгүй гээд байгаа шүү дээ. Тэгэхээр хэлэлцэх эсэхийг шийдэж байгаа чинь өөрөө УИХ-ын нэгдмэл ойлголт гэдэг бол бид яаж ойлгож болох вэ гэхээр нийт гишүүний олонхи гэдэг бол 39 гишүүн хэрвээ энийг зөвшөөрч байна гэж үзэх юм бол энийг ямар нэгэн байдлаар урьдчилсан хэмжээгээр зөвшилцөж байна гэж үзэж болж байгаа юм. Нийт гишүүний олонхи дээр. Зөвшилцөж байна гэж. Нэгдмэл ойлголт. Тэгэхдээ яг батлах дээрээ тулахад батлах энэ квот мөн үү үгүй юу гэвэл биш. Квот бол дөрөвний гурваар тэртээ тэргүй хэлэлцэж байгаа байхгүй юу. Тэгэхээр квот болгоод хувиргахаар чинь наадах чинь бас уялдахгүй болчихоод байгаа байхгүй юу. Тэгэхээр энийг нийт гишүүний олонхи гэчихвэл 39 гишүүнийгээ бид Их Хурал нэгдмэл ойлголттой болж байна даа энэ үзэл баримтлалаар. Тэгээд цаашаагаа хэлэлцээд явж болно гэж. Тэртээ тэргүй хууль санаачлагч баахан амьтнаас санал аваад өч төчнөөн цаг хугацаа зарцуулаад явж байхад хэлэлцэх эсэхээ шийдээд Их Хурал нь ажлаа явуулмаар байгаа байхгүй юу. Явуулаад ингээд явдаг баймаар байна. Тэгэхгүй болохоор яг таны хэлдгээр ингэх юм бол дөрөвний гурваар явчихаар хэлэлцэх эсэхээ шийднэ гэдэг бол үндсэндээ таны хэлдэгээр батална гэж ойлгох юм бол бас буруу л болно. Яагаад гэвэл Их Хурал хүчиндэх юм байна. Олон түмэнд бид боломж олгож байгаа шүү дээ. Хэлэлцүүлгийн үе шатанд. Санал бодлоо илэрхийлэх. Гэтэл нөгөө санаачлагч нь дөрөвний гурвынхаа саналаар хэлэлцэх эсэхээ шийдүүлчихсэн. Тэгээд одоо батална гээд ойлгоод явж байдаг ийм олонхиороо түрий барьсан юм руу ороод явчихна шүү дээ. 


Ө.Энхтүвшин: - Ч.Сайханбилэг гишүүн. 


Ч.Сайханбилэг: - Хэдүүлээ бас энийг чуулган дээр хэлэлцэж байхад хэлсэн нэг зүйлээ мартаж болохгүй шүү дээ. Субъектив их олон заалтуудыг оруулсан байна. Хүсэл зоригт нийцсэн байна гэнэ. Одоо нэгдмэл ойлголтод хүрсэн байна гэсэн ийм юмнуудаа авах хэрэгтэй шүү дээ. Энэ заалтаа бүрмөсөн авчих хэрэгтэй. Энэ утгаараа. 


Зүгээр тэр нэгдүгээр хэлэлцүүлэг дээрээ тэр гишүүдийн олонхиороо гэдгээ. Нэгдмэл ойлголт гэдэг чинь өөрөө 100 хувь нэгдсэн юмыг л нэгдмэл ойлголт гэж ярина шүү дээ. Тэрийг нь бид хоёрны нэгээрээ, олонхиороо, гуравны нэгээрээ гэдэг нь нэгдмэл ойлголт гэдэг чинь өөрөө бас хуулийн хувьд буруу юм байхгүй юу. Нэгдсэн саналтай байна гэдэг чинь 100 хувь саналтайг бид нэгдмэл санаатай, нэгдсэн санаатай гэж хэрэглэдэг үг шүү дээ. Бид нэгдмэл ойлголтыгоо 50 дээр нэмэх нь 1 гэж хэлж бас болохгүй байхгүй юу. Тийм учраас ерөөсөө субъектив ийм утга оруулсан ийм заалтыгаа энэнээс нь аваад, тэр гурван шаттай хэлэлцүүлэг байна гэдэг дээрээ тэр эхний хэлэлцүүлэг, хэлэлцэх эсэхийгээ бид олонхиороо шийднэ гэдгээ энэ заалтаар нь хариулах ёстой байхгүй юу. Тэгвэл олон юмнаас гараад явчихна. 


Д.Дондог: - Бид ажлын хэсэг дээр эхний санал хураалтаар энэ чинь хасагдаад, орой дахиж хуралдаад эргээд орчихсон. Тэгэхээр үзэл баримтлал гэхээр бас утгагүй болчихоод байгаа юм. Нэр томъёо нь ч гэсэн утгагүй болчихоод байгаа юм. Эсвэл хэлэлцэх эсэх гээд шулуухан хэлчихмээр байна. Эсвэл бүр авч хаячихаад тэгээд тэр хэлэлцүүлгийн эхний хэлэлцүүлэг дээрээ саяны ярьж байгаагийн дагуу гуравны хоёр гэх юм уу, олонхиор гэх юм уу тэрийгээ хийгээд явчихъя. Тэгэх үү Э.Бат-Үүл гишүүн. Тэгэхэд би бол санал нэг байна. 


Ө.Энхтүвшин: - Д.Лүндээжанцан гишүүн. 


Д.Лүндээжанцан: - Яах вэ сая хүн болгон л бодууштай юм яриад байгаа юм. Угаасаа л энэ чинь ярвигтай. Яг бас энэ дээрээ очихоороо гол Үндсэн хуулийн нэмэлт, өөрчлөлт оруулах тухай хуулийн төслийг хэлэлцэх бас нэг зангилаа асуудал нь болчихоод байна. Хэтэрхий бага босго тавиад. Нэг хэсэг нь эзгүй. Тэгээд одоо ердийн журмаар хэлэлцсэн гишүүдийн тиймээ, хуралдаанд  оролцсон гишүүдийн олонхийн саналаар явна гэсэн чинь 40 хүн оролцоод л. За тэгээд л 20 нь одоо хэлэлцье гээд л. Тэгээд нөгөө том шат чинь эхэлчихнэ байна шүү дээ. Бусад юм аа хийхгүй. Ганцхан тэр лүү ороод явчихна. Онолын хувьд л, муугаар л бодож юм аа хийнэ үү гэхээс биш Үндсэн хуулийн нэмэлт, өөрчлөлт оруулахад хэн алга болох юм бэ, бүгдээрээ байж таарна шүү дээ гээд ярих л байх. Гэлээ гэхдээ энэ бол Үндсэн хуульд нэмэлт, өөрчлөлт оруулах журмын хууль бол, биш ээ Үндсэн хуульд нэмэлт, өөрчлөлт оруулах оруулах, журмын хууль бол одоо ярина. Яг Үндсэн хуульд нэмэлт, өөрчлөлт оруулах хууль бол амаргүй даваануудыг давж байж гарч ирнэ. Гэхдээ хэтэрхий Үндсэн хуульд халдашгүй. Нэг их олон саад тавьчихаад, тэр нь 9 эрүү гэдэг шиг тэрийг давдаг хүн ч гэж байдаггүй. Ингээд бас явуулж болохгүй. Тэгэхээр энд бодоход тэр нэгдмэл ойлголт гэдэг үгийг одоо үндсэндээ бас ашигтай боловч шаардлага багатай байна. 


Энэ нэгдмэл ойлголт гэдэг бол консенсус гэдэг үг. Ер нь бол консенсуст хүрнэ гэдэг бол..


Д.Дондог: - Тэр биш. 


Д.Лүндээжанцан: - Биш үү. За яах вэ тэрийг би тэгж ойлгосон чинь буруу байж. Та нар бас. Тэгэхээр ер нь бол дийлэнх олонхи нь. Би бол ингэж байгаа. Олонхи нь дэмжиж байгаа ойлголт бол бас нэгдмэл ойлголтод хүрэхгүй. Гуравны хоёр 51 гэдэг дээр байж, гуравны хоёр шүү дээ. Хуучин манай Үндсэн хуулийн ирц бол гуравны хоёр гэдэг бол асуудлыг дийлэнхи олонхийн ирцтэй хэлэлцээд олонхийн зарчмаар шийдэж байна гэсэн ийм зарчим байдаг. Манайх бол ингэсэн шүү дээ. Одоо бол олонхи нь оролцсон хурал хүчинтэй. Тэрний олонхи нь бол баталж байгаа. Тийм ээ. Гэтэл манай хуучин Үндсэн хууль бол, Үндсэн хуулийн нөгөө хуучин заалт бол гуравны хоёроор чуулганы ирц бүрдээд, тэгээд олонхийн зарчмаараа шийдэж байсан. Тэгвэл энэ бол бас бодууштай, бодож хийсэн заалт байж байгаа. 


Тэгэхээр дийлэнхи олонхи гэдэг бол ирцийн хувьд парламентийн ердийн олонхи биш дийлэнхи олонхи гэдэг бол Үндсэн хуулийн нэмэлтийг хэлэлцэх ирц юм. Батлах нь бол гуравны хоёр ирц. Батлах нь дөрөвний гурваас дээш ирцтэйгээр хэлэлцээд тэгээд дөрөвний гурваас дээшээр батлах нь байна шүү дээ. Ийм хоёр юмыг ингээд заагаад өгчихөж. Үндсэн хуульд нэмэлт өөрчлөлт оруулах гурван хувилбар гэж байдаг. Энэ бол уян хатан Үндсэн хууль, хатуу Үндсэн хууль, дундаж гээд. Манайх бол хатуу талдаа ордог юм билээ. Хэв маягийн хувьд бол, манайх. Батлах нь учредительное собрание. Тэгээд бүх нийтийн санал асуулга энэ тэр гээд олон газраас баталсан байдаг. Тэгэхээр манайх бол, манай Ардын Их Хурал 429 депутат үндсэндээ энэ бол ассамблей маягтай, зохион байгуулах хурлын шинжтэй учраас өргөн бүрэлдэхүүнтэй батлагдсан. Нэмэлт,өөрчлөлт оруулах нь бол дөрөвний гурваараа оруулаад явж байх боломжтой юм. Тэгэхээр энэ дээр холбогдоход энэ дөрөвний гурвыг хэлэлцэх эсэх дээр нь авмааргүй байна. Нэгдмэл ойлголт гэдгийг хасах хасахгүйг нь өөр ойлголт байдаг бол хүлээж авч болж байна. Нэгдмэл ойлголтод дөхөх хувилбар бол нийт гишүүний гуравны хоёр буюу 51 хувь нь дэмжих юм бол 57-гоос дээш хувь нь баталж байж сая Үндсэн хуульд нэмэлт, өөрчлөлт орох нь. 


Хэрвээ энэнээс доогуур ингээд тогтоогоод өгөх юм бол нөгөө учиргүй улс төрийн нам болгон сонгуульд оролцохдоо Үндсэн хуульд ард түмэнд таашаагдах гэдэг юм уу эсвэл очков авах гэсэн юм уу, эсвэл ажил бойкотлох гэсэн байдлаар нэмэлт, өөрчлөлт оруулах юмыг санал болгоод, тэгээд тэр нь байн хэлэлцэгдээд яваад байх юм. Гуравны хоёроор бол хоёр том нам нь нэг жижиг намтайгаа юм уу одоо ойлголцолд хүрээд 60-аас давсан хувь нь батлах тийм нөхцөл байдал бүрдэх юм. Хэлэлцэх эсэхийг нь 51 хүнээрээ байж болох юм. Тэгвэл одоо Үндсэн хуулийн цэц дээр очих ч юм уу, энэ хууль баталсны дараа нэмэгдмэл ойлголтод хүрээгүй ийм юмыг хийх гэлээ гэдэг шүүмжлэлүүдийг няцааж даван туулах боломж нь бүрдэх юм. Ийм учраас би түрүүнийхээ нийт гишүүдийн хоёрны нэг гэснээсээ илүү одоо гуравны хоёр гэвэл бас нэг боломжтой хувилбар байж болох юм. Дараагийн шүүмжлэлүүдийг даван туулахад хэрэгтэй. Энэ хууль гарахад хэрэгтэй хувилбар болов уу гэж ингэж бодсон юм. 


Ө.Энхтүвшин: - Тэгвэл санал хураалгавал тийм гэж. Дараа нь хэрвээ энэ зөвшөөрөгдөхгүй бол тэр томъёоллоор хураая. Тийм ээ. 


Н.Энхболд гишүүн. Татсан уу. Тэгвэл одоо ингээд санал хураах уу? 


Ч.Сайханбилэг: - Одоо ингээд тооных нь хувьд ярихаар аягүй ойлгомжтой. Д.Лүндээжанцан даргыг дэмжмээр санагдаад байгаа юм. Гэтэл яг амьдрал дээрээ ямар байна вэ гэхээр таны гуравны хоёроороо бодоод, ирц гэдэг чинь өөрөө 51 гишүүн байхгүй юу. Гэтэл нөгөө нийт гишүүдийн дөрөвний гурваараа хууль батална гэдэг чинь 57 байхгүй юу. Тэгээд зургаахан гишүүний зөрүүн дээр яг одоо Ж.Сүхбаатар гишүүний хэлээд байдаг нөгөө хүчиндээд явах тэр юм чинь хадгалагдаад байгаа байхгүй юу. Эхэлж 51-ээр хэлэлцэх эсэхий нь ингэж олонхиороо, гуравны хоёроороо яачихаад, дараа нь зургаахан нэмж батлагдана гэдэг чинь энэ шүүмжлэлийг давж гарахгүй байгаад байгаа байхгүй юу. 


Ө.Энхтүвшин: - Э.Бат-Үүл гишүүн. Ингээд санал хураана дараа нь. Э.Бат-Үүл гишүүн. 


Э.Бат-Үүл: - Бид ингэж яриад байгаа юм. Ч.Сайханбилэг бол тодорхой зорилготой ярьж байгаа шүү дээ. Үндсэн хууль өөрчлөх гэж энийг хийгээд байгаа шүү дээ. Зорилгоо тодорхой болгочихоод яриад байгаа улсууд байхгүй юу даа бид нар. Хүлээж бай л даа, Ч.Сайханбилэг гишүүн ээ. Би ч өөрчилье гэж байгаа шүү дээ. Би бол бас өөрчлөх саналаа хэлээд байгаа. Би ч бас оруулна гээд байгаа шүү дээ. Тэгэхдээ энэ байна шүү дээ Үндсэн хууль гэдэг чинь улсыг өөрчилж байгаа тухай яриа яриад байна шүү дээ. Би зүгээр нэг хууль өөрчлөх яриагүй шүү дээ. Монгол Улсыг яах юм бэ гэдгийг ярина шүү дээ. Үндсэн хууль өөрчилнө гэдэг чинь. 


Нэгдүгээрт, улсыг өөрчлөх. Бид Ерөнхийлөгч, Засгийн газраа томилно гээд ороод ирвэл яах юм. Тийм олонхиороо шийддэг юм уу. Хоёрдугаарт, хэлэлцэх эсэх асуудлыг босго багатай болгочих юм бол би улс төр хийгээд л хууль өргөөд байна. Түрүүн хэлээ биз дээ. Цуваад л хэдүүлээ Үндсэн хуулийн өөрчлөлт өргөөд байх байхгүй юу. Тэгээд л бүр нэг тийм Үндсэн хуулиа барьдаг. Ямар ч улс орон, тухайн улс орныг харахаар энэ Үндсэн хууль нь тогтвортой юм уу л гэж хардаг шүү дээ. Авсан засаглал нь хэвээрээ байх юм уу гэж харна шүү дээ. Энэ бол юу гэж байгаа вэ гэхээр дөрөвний гурав гэдэг чинь бол итгэл үнэмшилдээ хүрч байгаад, гарцаагүй бодит байдалд хүрч байгаад шийдээчээ гэсэн байхгүй юу даа, нэгдүгээрт. Өндөр босго дав л даа. Яагаад гэвэл том асуудал шийдэж байгаа учраас. 


Хоёрдугаарт нь, Үндсэн хуулийг 2000 онд өөрчилсөн. Бид өөрчилсөн практиктаа бид онхолдож унаж байгаа. Яг үнэндээ бол байна шүү дээ, тэр өөрчилсөн практикаа бид нар өнөөдөр яах вэ гээд, тэр үед сэтгэл хөдлөлөөр шийдсэн. Тухайн үед бас л. Одоо жишээ нь их хуралдай байгуулна гээд хүмүүс хөдлөх байна. Их Хуралдай байгуулна гээд. Шаардлага тавилаа, тулгалаа. Та нар наадахаа батал. Тэгэхгүй бол та нартай үзнэ гээд. Шахаанд орвол яах юм. Улс төрийн нөхцөл байдалд аягүй автамтгай байхгүй юу. Бид тэгж ярих юм бол одоо Францын төр шиг өөрийнхөө хэрэг зоригийг тулгаж чаддаггүй, улс төрийн нөхцөл байдалдаа захирагддаг байхгүй юу. Тэгээд явбал яах юм бэ. Өөрөөр хэлбэл өөрчилье гээд байгаа шүү дээ. Тэгэхдээ босго багатай тавих юм бол өөрчилье гэдэг хөдөлгөөн явж эхэлнэ шүү. 


Ж.Сүхбаатар: - Протоколд нэг орог л дээ. Нэг энгийн юм байгаа байхгүй юу. Түрүүн би хэлсэн. Гадны улс орнуудын гишүүд таны хэлдэг гуравны нэг гэдэг шиг ингээд гишүүд гэдэг юм уу, нэлээн арван хэдэн ч гэдэг юм уу гишүүд нийлээд өргөн барьдаг. Тэгээд тэр асуудал чинь хэлэлцэгдээд явдаг. Ер нь боломжтой байгаа. Хэрвээ мань хүний хэлдгээр ингээд дөрөвний гурваар ч юм уу хэлэлцэх эсэхийг нь ингээд тавьчихвал энэ чинь тоглоом биш шүү дээ. Энэ дотор чинь та өөрөө бичээд суухдаа УИХ-ын гишүүн хүн Үндсэн хуульд нэмэлт, өөрчлөлт санаачлана гэчихээд, бид хууль санаачлах эрхтэй гишүүн хүн тэр УИХ-д өөрийнхөө үндсэн хуулийн асуудал орууллаа гэхэд 57 хүн дэмжиж байж хэлэлцэх эсэхийг нь шийддэг тийм юманд хүн зүгээр санаачлуулахгүй байна гэсэн үг л дээ шууд. Зүгээр тэгж хэлж байгаа тийм зорилгоор Их Хурлын гишүүдийг хууль санаачлах эрхийг боогдуулж, тэр хэлэлцэх юмыг заавал дагуулахгүйгээр хоёр намын бүлэг л ярилцсан болбол тэр нь босго давдаг байдлаар хийж байгаа бол би протоколд үлдээсэй гэж бодоод байна л даа. 


57хүний дэмжлэг авч байж хэлэлцэх эсэхээ шийдүүлнэ гэдэг юм нь дээр бол мэдээж Их Хурлын гишүүд юм санаачилж орохгүй л дээ энэ чинь. Хэрвээ санаачилбал нэг асуудал байна. 57 гишүүн хамтарч санаачилж болохоор байгаа юм. Бүр болохгүй бол одоо. 50 гишүүн ч юм уу. Би тэгж л хэлэх гээд байна. Би үр дагаварыг нь хамаатуулаад асууж байна л даа. 


Ө.Энхтүвшин: - Санал хураая. 


Н.Энхболд: - Энэ байна шүү дээ, одоо бидний энэ өргөн барьсан байгаа юун дотор ч гэсэн бараг тэр нэгдмэл ойлголтын тухай заалт нь өөрөө илүү шахуу харагдаад байна л даа. Яагаад гэвэл 11.4.1 дээр тийм ээ 57-гоос доошгүй ирцтэй байж авч хэлэлцэхэд хүчин төгөлдөр үзнэ гээд нэг босго заачихсан байж байгаа. Ард нь дахиад. Тэгээд дараа нь шийдэхдээ үндсэндээ 57 гишүүн зөвшөөрч байж энэ хуулийг шийднэ гээд ингээд хоёуланг нь заачихсан. Тэгэхээр нэгдмэл ойлголтын тухай заалт чинь өөрөө ерөөсөө илүү болчихсон заалт байна шүү дээ. Тэрийг нь бүтэн авч хаяад л 57-гоосоо хэд нь дэмжвэл тэр хууль нь батлагдсан гэж тооцогдох юм бэ гэдэг дээрээ л ярих асуудал байна. 


Би бол ерөнхийдөө аль болохоор босго өндөртэй, дуртай хоёр нөхөр гүйж орж ирээд Үндсэн хуулиа өөрчилж санаачлаад, тэгээд гудамжинд амьтан уриалаад яваад байдаг тийм биш. Аль болохоор өндөр босготой байх тал дээр нь дэмжинэ. Тэгэхээр 57 хүнтэй хурлаа эхлээд энэ хуралдаанаар хэлэлцэхэд хэлэлцсэн асуудлыг нь хүчтэй гэж үзэж гэж үзээд дахиад тэр батлахдаа 57-гоос доошгүй хүн баталж байж л энэ Үндсэн хуулийг тогтвортой, янз бүрийн нөлөөнд автахгүй байх ийм нөхцөлийг хангана гэж үзээд байна. Нэгдсэн ойлголтын тухай асуудал ерөөсөө илүүдсэн юм байна, энэ дотор.


Д.Дондог: - Энэ өгүүлбэрийг ерөөсөө авч хаяяа. Яагаад гэвэл үзэл баримтлал гэхээр сүүлд нь биднээс дараагийн парламентууд хийхээрээ үзэл баримтлал нь юу юм бэ гээд л ингээд эргэлзээд эхэлнэ. Тийм учраас тэрийгээ хэвийн оруулъя гэвэл хуулийн төсөл гэдэг үгээрээ ард талд нь хийчихье. Тэр дөрөвний гурав байна уу, гуравны хоёр байна уу гэдгээ мөн ард нь хийчихье. Энэ өгүүлбэрийг ерөөсөө аваад хаячихъя. Энэ өгүүлбэрийг ерөөсөө аваад хаячихъя. Нэгдмэл ойлголт гэдэг нь ч тодорхойгүй юм байна. Үзэл баримтлал гэдэг маань тодорхой болох юм байна. Тэгэхээр ганцхан хувиа өөр газар зааж өгөөд л явчихъя. Тэгээд унагачихаад дахиад өөр санал хураачихъя. 


Ө.Энхтүвшин: - Э.Бат-Үүл гишүүн. 


Э.Бат-Үүл: - Горимын санал нь юу гэхээр үнэхээр тэр үзэл баримтлалтай хэсгийг авахаас өөр аргагүй болсон. Яагаад гэвэл тэр шат байхгүй болсон учраас. Зүгээр би, яагаад энэ яриа үүссэн гэхээр хэлэлцэх эсэх дээр нь квот тавиагүй байна лээ гэсэн байхгүй юу. Байхгүй. Хэлэлцэх эсэх дээр байхгүй байгаа. Хэлэлцэх эсэх дээр байхгүй. Хэлэлцэх дээр байхгүй. Хэлэлцэх эсэхийг бол татгалзсан, тэгж өгнө гээд хэлэлцэх эсэх гэдэг зүйл дээр ямар саналын хувиар хэлэлцэх эсэхийг шийддэг юм гэдэг нь байхгүй байхгүй юу. Ирц бол байгаад байгаа байхгүй юу. Хэлэлцэх эсэхийг үнэхээр бараг Их Хурал яг үнэндээ ийм асуудлыг Их Хурал нэгдмэл санаанд хүрэх ёстой шүү дээ. Би зүгээр жишээ хэлье л дээ. 


Тэр жил аягүй ноцтой алдаа хийх шахсан. Одоо бурханд залбирч явдаг байхгүй юу. Бараг аймгуудад автономит эрх өгөх шахсан байхгүй юу. Тэгээд бид нар нөгөө үйл явдал, амьдрал бидэнд тэр үед баялаг маань үнэд хүрээгүй байсан. Бид ойлгоогүй байсан үе байхгүй юу. Одоо тэгсэн. Хэрвээ тэрийг хийсэн бол өнөөдөр ёстой балрах байхгүй юу. 


Ө.Энхтүвшин: - Ингээд санал хураая. Би ахиж унших уу энэ заалтыг. Шаардлагагүй юу. Энэ саналыг татаад авчих уу. Татаж авлаа. 


Тэгвэл сүүлд нэгдмэл ойлголт гэдэг тэр нэг тодотгосон юмыг татаж байна. Тийм үү. Тэгээд 5.2.1-д байгаа тэр Үндсэн хуульд нэмэлт, өөрчлөлт оруулах тухай хуулийн төслийн үзэл баримтлалаар УИХ нэгдмэл ойлголтод хүрсэн байна гэдгийг хасъя гэж үзэж байгаа гишүүд гараа өргөнө үү. 


11-ээс 11. 


Тийм ээ. Би анх хасъя гэж оруулж ирээд л сүүлд ийшээ явчихсан юм л даа. 


Төслийн 5 дугаар зүйлийн 5.2-ын 2 дахь заалтыг санал гэснийг тухайн хуулийн гэж өөрчлөх. Энэ бол санал, төсөл гээд явсан учраас жигдэлж байгаа юм. энэ саналыг дэмжиж байгаа гишүүд гараа өргөнө үү. 


11-ээс 11. 


Дараа нь, төслийн 5 дугаар зүйлийн 5.3.1 дэх заалтын улс төрийн хүсэл зоригт нийцсэн байх гэснийг санаа бодолд нийцсэн байх гэж өөрчилье. Улс төрийн гэдэг нь ч байхгүй. Олон нийтийн санаа бодолд нийцсэн байх гэж байгаа байхгүй юу. Хуулийн төсөл тавьчихлаа тийм үү. Тэрийг эсэргүүцээд баахан юм тавина. Дэмжээд явна. Тэр чинь эсэргүүцээгүй байвал нийцэж байгаа хэрэг байхгүй юу. Энэ байна шүү дээ 1999 оны нөгөө 7 өөрчлөлтийг унагасан юмны нэг нь энэ шүү. Олон нийтийн санаа бодлыг судлаагүй байна. Саналыг аваагүй байна. Хугацаа өгөөгүй байна. Тэгэхээр энэ бол. Бүр аятайхан болгочихоод байгаа байхгүй юу. 


Чимэд гуайн оруулж ирсэн төсөл дотор ийм байгаа. Сонгуулийн насны иргэдийн олонхийн улс төрийн хүсэл зоригт нийцсэн байх гэж орж ирснийг өөр юм болгочихоод байгаа байхгүй юу. 


Ямар ч байсан санал хураачихъя. Энийг дэмжиж байгаа гишүүд гараа өргөнө үү. Энийг дэмжсэн нь дээр шүү. Тэгэхгүй бол улс төрийн хүсэл зориг гэдэг нь үлдэнэ шүү. Олонхи болохгүй байгаа бол. Тэгэхгүй бол тэр 5.3 нь бүр хатуу заалт үлдэнэ шүү. Энэ хэрвээ дэмжигдэхгүй бол. 


11-ээс 2. 5.3 үлдлээ шүү. 


Ч.Сайханбилэг: - Энэ заалтыг хасах санал хураалгаж өгөөчээ гэж тавьж байна. 5.3-ыг хураалгаж өг л дөө дарга аа. 


Ө.Энхтүвшин: - Одоо тэгвэл тэрийг чинь бас дэмжихгүй болох гэж байна. 


Ч.Сайханбилэг: - Дэмжинэ ээ дэмжинэ. 


Ө.Энхтүвшин: - Бүр тэгвэл үлдлээ шүү. Аюултай шүү. Энэ улсууд өөр юм бодчихсон явж байна шүү. 


Ч.Сайханбилэг: - Танаас болоод л аюултай болоод байна шүү дээ. 


Ө.Энхтүвшин: - Жаахан дараа нь болъё. Одоо найруулгаа дуусгачихъя. 


Дараа нь, төслийн 5 дугаар зүйлийн 5.3.3 дахь заалтыг Үндсэн хуульд нэмэлт, өөрчлөлт оруулахаар төсөл санаачлах үеэс эцэслэн батлах хүртэлх бүхий л үйл ажиллагаанд иргэд, нам, олон нийтийн бусад байгууллагын оролцоог хангах гэж өөрчлөх найруулах гэж. Дээд талын заалттайгаа нэгтгээд нэг болгож байгаа юм. Энэ найруулгыг дэмжиж байгаа гишүүд гараа өргөнө үү. Дээд талд нь бас яг ийм санал байгаа юм. 


11-ээс 6. 


Төслийн 5 дугаар зүйлийн 5.3.4 дэх заалтыг иргэдэд хуулийн төслийн талаар саналаа чөлөөтэй илэрхийлэх бололцоог олгосон байх гэж өөрчлөн найруулах гэж байгаа юм. Энэ саналыг дэмжиж байгаа гишүүд гараа өргөнө үү. 


11-ээс 10.


Дараа нь, төслийн 5 дугаар зүйлийн 5.4.4, 5.4.5 дахь заалтыг нэгтгэн 5.4.4 Үндсэн хуульд нэмэлт, өөрчлөлт оруулах тухай хуулийн төслийн бүрэн эх болон түүнийг өргөн мэдүүлэх, хэлэлцэх, шийдвэр гаргах үйл явц, эцсийн үр дүнг хэвлэл мэдээллийн хэрэгслэлээр тогтмол мэдээлж байх гэж өөрчлөн найруулах. Энэ саналыг дэмжиж байгаа гишүүд гараа өргөнө үү. 


11-ээс 11. 


Дараа нь, төслийн 5 дугаар зүйлийн 5.4.8 дахь заалтыг Үндсэн хуульд нэмэлт, өөрчлөлт оруулах тухай хуулийн төслийн хэлэлцүүлгийн үе шат хоорондын хугацааг иргэд, хамт олон, байгууллагад санаа бодлоо илэрхийлэх боломж олгохуйцаар тогтоох гэж. Энэ нөгөө зарчим дээр ярьж байгаа юм. Энэ саналыг дэмжиж байгаа гишүүд гараа өргөнө үү. 


11-ээс 10. Дэмжигдлээ. 


Дараа нь, төслийн 7 дугаар зүйлийн 7.1, 7.2 дахь хэсгийг нэгтгэн дор дурьдсанаар өөрчлөн найруулах. 7.1. Ерөнхийлөгч нь төрийн тэргүүний хувьд энэ хуулийн 5.2-т заасан болон дор дурдсанаас бусад асуудлаар Үндсэн хуульд нэмэлт, өөрчлөлт оруулах тухай хууль санаачилж болно. 7.1.1. Үндсэн хуулиар Ерөнхийлөгчид олгосон бүрэн эрх, цаашид Ерөнхийлөгчийн бүрэн эрх гэхийг өргөтгөх, хязгаарлах эрх хэмжээг нэмэгдүүлэх. 7.1.2. Ерөнхийлөгчийн ээлжит сонгуулийн болон үлдсэн бүрэн эрхийн хугацааг сунгах, бусад байдлаар өөрчлөх. 7.1.3. Ерөнхийлөгчид нэр дэвшигч хүнд тавигдах шаардлагыг сулруулах, өөрчлөх гэж найруулъя гэсэн гишүүд гараа өргөнө үү. 


11-ээс 10. 


Д.Лүндээжанцан: - Ер нь бол байна шүү дээ энэ бүрэн эрх, эрх хэмжээ гэдэг чинь нэг үг байхгүй юу. Яах вэ эрх, үүрэг, хариуцлага, зорилго, зорилт, чиг үүрэг энэ тэрийг нийлүүлээд эрх хэмжээ гээд. Тэгээд үүрэг, эрх хоёрыг нь бүрэн эрх гээд байгаа юм. 


Ө.Энхтүвшин: - Хуулийн маш нарийн маргаан руу орох гээд байгаа юм. 


Д.Лүндээжанцан: - За за яршиг. Тэгээд байж байг. Тэгээд л явж байг. Уг нь эрх хэмжээ гэдэг дотроо цөмөөрөө..


Ө.Энхтүвшин: - Та хэд л дараа нь маргахгүй бол ерөөсөө. 


Дараа нь, төслийн 9 дүгээр зүйлийн 9.1.2 дахь заалтыг шүүх эрх мэдлийг хязгаарлах, өөрчлөх гэж өөрчлөх. Энэ саналыг дэмжиж байгаа гишүүд гараа өргөнө үү. Энэ нөгөө хязгаарлалтууд. УИХ-ын гишүүн Засгийн газрын гишүүд ийм ийм гэдэг. Шүүх эрх мэдэлд халдсан байж болохгүй гэсэн санаа. 


11-ээс 10.


Дараа нь, төслийн 9 дүгээр зүйлийн 9.1.3 дахь заалтыг Засгийн газрын гишүүний эрх хэмжээг нэмэгдүүлэх гэж өөрчилж байгаа. Засгийн газар хууль санаачилбал Засгийн газрын гишүүний эрх хэмжээг нэмэгдүүлэхтэй холбогдоод. Энэ саналыг дэмжиж байгаа гишүүд гараа өргөнө үү. 


11-ээс 11. 


Дараа нь, төслийн 10 дугаар зүйлийн гарчиг нь санал гэснийг тухай хуулийн гэж. 11 дүгээр зүйлийн гарчигийн саналыг гэснийг тухайн хуулийн төслийн гэж тус тус өөрчлөх. 


11-ээс 10. 


Дараа нь, төслийн 10 дугаар зүйлийн 10.1 дэх хэсгийн үүсгэн хэлэлцүүлэхээр дэвшүүлсэн санал гэснийг УИХ-д өргөн мэдүүлсэн хуулийн гэж өөрчлөх гэсэн санал байна. Энэ саналыг дэмжиж байгаа гишүүд гараа өргөнө үү. 


11-ээс 11.



19. Төслийн 10 дугаар зүйлийн 10.1.4 дэх заалтыг төслийн талаар Ерөнхийлөгч, Засгийн газрын санал авсан байх гэж өөрчлөх. Хасаж байгаа юм. 


11-ээс 9. 


Ц.Батбаяр: - Ерөнхийлөгч, Засгийн газрын санал гэж байгаа шүү дээ. Яг ний нуугүй хэлэхэд энэ манай Монгол Улсад гарч байгаа хууль тогтоомжийн бараг 60, 70 хувь нь нийслэл, хотын амьдралтай холбоотой гардаг байхгүй юу. Тэгэхээр энэ тал дээр би бас урьд өмнө бас хэлдэг байсан юм. Нийслэл Засаг даргын юм уу, нийслэлийн хурлын саналыг авдаг юугаар нь дуусгаж өгөхөөс. Тэгэхгүй бол үнэхээр яг амьдралд хэрэгжихгүй ийм баахан юм яачихдаг. Хотынхон мэдэхгүй хуулиуд гарчихдаг. Энэ тал дээр энэ юунд оруулаад өгчих юу байхгүй юу. 


Ө.Энхтүвшин: - Тэрийг тусдаа санал гаргаад дараа нь хураалгаж болно.


Дараа нь, төслийн 11 дүгээр зүйлийн 11.4.3 дахь заалтын хуулийн төслийг заавал гурван хэлэлцүүлэг дамжуулна гэснийг хуулийн төслийг батлахдаа гурван хэлэлцүүлгээр шийдвэрлэнэ гэж өөрчлөн найруулах гэсэн байна. Энэ саналыг дэмжиж байгаа гишүүд гараа өргөнө үү. 


11-ээс 10.


Төслийн 13 дугаар зүйлийн 13.4 дэх заалтын тогтоолын агуулга гэснийг санал хураалтын дүн гэж өөрчлөх гэдэг нь бол нөгөө Байнгын хорооны санал, дүгнэлт оруулж ирэхдээ тэр дотроо Байнгын хороодын гишүүдийн санал хураалтын дүнг гэж өөрчилье гэсэн. Энэ саналыг дэмжиж байгаа гишүүд гараа өргөнө үү. 


11-ээс 11. 


Төслийн 14 дүгээр зүйлийн 14.4 дэх хэсгийн урьдчилан батлагдсанд тооцно гэснийг зарчмын хувьд батлагдсанд тооцно гэж өөрчлөх гэсэн санал байна. Энэ бол нөгөө хоёрдугаар хэлэлцүүлгийн санал хураалтаар одоо 57-гоос дээш хувийн санал авсныг урьдчилан батлагдсанд гэснийг энэ зарчмын хувьд гэж өөрчилье гэсэн санал байгаа. Зарчмын хувьд батлагдсанд тооцно гэж ойлгоод явна даа. Би бол агуулгын хувьд өөрчилье гэж санал оруулсныг манайх ажлын хэсэг ярьж байгаад зарчмын хувьд гэе гэж. 


Д.Лүндээжанцан: - Хоёрдугаар хэлэлцүүлэг дээр зүйл заалтаар нь батлаад явж байна. Тэгэхээр..


Ө.Энхтүвшин: - Тэр баталсныг одоо олон, дөрөвний гурвын санал авсан..


Н.Энхболд: - Би санал хэлье. Ингэвэл яасан юм. энэ шатанд байгааг тэр хууль батлагдсан гэж үзээд, олон нийтийн санал асуулгаар эцсийн дүн гарна шүү дээ. Тэрийг нь хүчин төгөлдөр болсон гэж тооцно гэдэг юм уу, тэгээд томъёолчихвол болох уу. 


Энэ бол ингээд бид Их Хурлаар батлаад үндсэндээ баталчихаж байгаа шүү дээ. Тэгээд дараа нь энийг чинь нөгөө санал асуулгаар дахиж..


Ө.Энхтүвшин: - Наадах чинь бол хоёрдугаар хэлэлцүүлгээр батлагдчихаад, найрлага нь үлдчихээд байгаа юм байхгүй юу. Найруулга нь. 


Д.Лүндээжанцан: - Хоёр дээр хоёр дахин батална гэдэг бол утгагүй. 


Ө.Энхтүвшин: - Чимэд гуай байнга яриад байгаа юм бол тэр шат бүхэн дээр нь дандаа зүйл заалтаар хураана гээд байгаа юм. 


Д.Лүндээжанцан: - Шат болгон дээр нь зүйл заалтаар хураах нь зөв. Энэ бол байна шүү дээ тэгээд баталчихаж байгаа юм үндсэндээ. 


Ө.Энхтүвшин: - Эсвэл зүгээр тэр Ч.Сайханбилэг гишүүний хэлж байгаагаар зүйл заалт бүрээр санал хураана гээд тэгээд орхичихвол. Тэрийг одоо нэр томъёо өгөх гээд байх хэрэггүй. Тэгэх үү. За тэгвэл тэгж ойлгоод. Тэр саналаар санал хураачихъя. Одоо сая Ч.Сайханбилэг гишүүний хэлж байгаа саналаар. Дөрөвний гурваар л яваад байна гэсэн үг. 


12-оос 10. 


Дараа нь, төслийн 15 дугаар зүйлийн 15.2 дахь хэсгийн эцсийн найруулгын гэснийг найруулгын гэж өөрчлөх гэж байгаа юм. Эцсийн найруулга гэхээр бас болохгүй байгаа юм. Энэ хоёрдугаар хэлэлцүүлгийг. Энийг дэмжиж байгаа гишүүд гараа өргөнө үү. 


12-оос 11. 


Дараа нь, төслийн 15 дугаар зүйлийн 15.3 дахь хэсгийг энэ хуулийн 15.2-т заасан санал хураалтын дүнтэй санал нийлээгүй гишүүн нэг удаа үндэслэл шалтгаанаа тайлбарлаж санал хураалгах эрхтэй. Хэрэв санал нь батлагдвал уг зүйл, хэсэг, заалтын найруулгыг сонсож дахин санал хураана. Харин гишүүн таслал тавиад цөөнх, хоёрдугаар хэлэлцүүлгээр батлагдсан саналаасаа зөрүүтэй болон өөр зүйл, хэсэг, заалт нэмэх санал гаргаж болохгүй гэж өөрчлөн найруулъя гэсэн гишүүд гараа өргөнө үү. 


12-оос 10. 


Дараа нь, төслийн 17 дугаар зүйлийн 17.7 дахь хэсгийн УИХ-ын сонгуультай гэснийг УИХ, Ерөнхийлөгчийн болон орон нутгийн Иргэдийн төлөөлөгчдийн хурлын сонгуультай гэж өөрчлөх гэж байгаа юм. Энэ санал, санал асуулгыг явуулахдаа зөвхөн УИХ-ын сонгуультай давхардуулан явуулж болно гэснийг жаахан найруулаад бүх сонгуультай гэсэн утгаар оруулж байгаа юм. Энэ саналыг дэмжиж байгаа гишүүд гараа өргөнө үү. 


12-оос 10. 


Дараа нь, төслийн..


Ж.Сүхбаатар: - Нэмэлт, өөрчлөлтийн асуудал чинь явж явж нэлээн тийм парламентын тал руугаа илүү явахгүй бол одоо энэ, за яах вэ орон нутгийн сонгууль байж болох уу. Ерөнхийлөгчийн сонгуульд орох гэж байгаа хүн чинь ер нь энэ Үндсэн хуультай холбоотой асуудлаар юм амлаж давхиад, Ерөнхийлөгчийн сонгуулийн юу руу давхиж ороод, ингээд тэр нь давхар санал хамтатгаад ингээд явах юм бол ардчилсан санал асуулга ингээд явчих юм бол би бас энэ төрт ёсны талаасаа бодоход политикийн хувьд арай буруу болов уу гэж бодоод байх юм. 


Ө.Энхтүвшин: - Их Хурал ч тэгнэ шүү дээ бас. 


Ж.Сүхбаатар: - Их Хурал ч яах вэ одоо ямар нэг хүн байгаа биш олон хүн байж байна. Олуулаа ярьж байж явна. Энэ чинь ард нийтийн санал асуулга чинь ард түмэнтэйгээ Ерөнхийлөгч зэрэг орж байна гээд ингээд өөрөө асуудалтай. Яадаг юм бол. Би бол, би бас Чимэд багш бол бодож л оруулсан байна. Мэдэхгүйдээ хийгээгүй асуудал харагдаад байна л даа. 


Ө.Энхтүвшин: - 12-оос 10. 


Дараа нь, төслийн 17 дугаар зүйлийн 17.9 дэх хэсгийн УИХ-ын Тамгын газар холбогдох журмын дагуу гүйцэтгэнэ гэснийг УИХ-ын Төрийн байгуулалтын байнгын хороо, хаалтанд ажлын хэсэг зохион байгуулна гэж өөрчлөх гэж байгаа юм. Энэ нөгөө албажуулах ажил байгаа юм. Ард нийтийн санал асуулга явуулаад дууссаны дараа. Яах вэ нөгөө ажлын хэсэг байгуулж болно гэсэн шүү дээ. Байгуулагдчихвал тэр нь гэсэн үг. 


12-оос 9. 


Ингээд маш олон санал хураалт явж дууслаа. 43 санал хураалт явлаа. Эндээс эргэж ярих хоёр зүйл үлдлээ. 


Ч.Сайханбилэг гишүүн саналаа хэлье. 


Ч.Сайханбилэг: - Байнгын хороон даргыг би гурван асуудлаар санал хураалгаж өгөөчээ гэж зүгээр гишүүнийхээ хувьд санал гаргаж байгаа юм. 


5.3.1 дээр түрүүн бид ярьсан. Субъектив фактор. Тэрийгээ нөгөө хэмжээсээ бид илэрхийлж болохгүй. Энэ улс төрийн болон бусад хүсэл зоригт нь нийцэж байгаа юм уу, нийцээгүй байгаа юм уу гэдгийг хүн болгон өөрөө өөрийнхөөрөө тайлбарлах учраас. Нөгөө талаас чуулганы нэгдсэн хуралдаан дээр хэлэлцэх эсэхийг шийдэж байхад иймэрхүү заалтуудыг Байнгын хороо эргэж янзлаарай гэсэн зүйл их яригдаж байсан. Гишүүдийн тавьсан асуулт дотор их гарч байсан. 


Тийм учраас 5.3.1, 5.4.1 хоёр дээр тэр нь дур зоригийн шинжтэй байж болохгүй гээд бас дахиад л тийм сонин тайлбар. Улс төрийн хүсэл зоригт нийцсэн байх гэсэн тийм юм яваад байгаа юм. Энэ хоёр заалтуудыг авчихвал яасан юм гэсэн ийм санал байна. 


Гурав дахь нэг санал байгаа. Тэр нь болохоор зэрэг бас хэлэлцэх эсэх дээр чуулганы хуралдаан дээр нэлээд олон гишүүд санал гаргаж байсан юм. Энэ аймаг, нийслэл, сум, дүүргийн иргэдийн төлөөлөгчдийн хурлын гуравны нэгээс доошгүй дэмжлэг авсан байна гээд. Энэ бол илүү холбооны улсын зарчмыг бид энэ рүүгээ оруулчихсан юм. Яах вэ юмаа зөв хийе гэдэг утгаар. Энэ заалтыг би бас хасах санал хураалгаж өгөөчээ. 10.1.3. Ийм гурван санал хураалгаж өгөөчээ гэж хүсэлт тавьж байгаа юм. 


Ө.Энхтүвшин: - Ч.Сайханбилэг гишүүний санал байна. Нэг дэх санал бол 5.3.1 дэх буюу Үндсэн хуульд нэмэлт, өөрчлөлт оруулах тухай хуулийн төслийн үзэл баримтлалаар УИХ нэгдмэл ойлголтод хүрсэн байна гэдгийг энэ одоо шаардлагагүй юм гэж. Энэ саналыг хасах нь зүйтэй гэж үзэж байгаа гишүүд гараа өргөнө үү. Энэ нэгдмэл ойлголт гэдгээ. Түрүүн тохирсон шүү дээ. Тэр чинь үлдчихээд байгаа байхгүй юу. Тэр сүүлийнх нь бол татаж авчихаар чинь нөгөө энэ заалт үлдчихээд байгаа байхгүй юу. 


12-оос 12. 


Дараа нь 5.3.1 гэдэг улс төрийн. Энийг тэр чигээр нь хасъя гэж үү. Энэ бол Үндсэн хуульд оруулах нэмэлт, өөрчлөлт нь хүн амын, ялангуяа сонгуулийн эрх бүхий иргэдийн улс төрийн хүсэл зоригт нийцсэн байх гэдгийг хасъя гэж үзэж байгаа гишүүд гараа өргөнө үү. 


12-оос 11. 


За хаслаа. 5.4.1 бол Үндсэн хуульд нэмэлт, өөрчлөлт оруулах санаачлага, үйл ажиллагаа нь дур зоригийн шинжтэй байж болохгүй. Энэ ч уг нь чухал л даа. Энийг хасъя гэж үзэж байгаа гишүүд гараа өргөнө үү. 


12-оос 4. Үлдчихлээ. 


Дараа нь. Ч.Сайханбилэг гишүүн ээ. Дараагийн чухал санал хураалт явах гэж байна. Аймаг, нийслэл, сум, дүүргийн иргэдийн төлөөлөгчдийн хурлын гуравны нэгээс доошгүй нь дэмжлэг авсан байна гэдгийг хасъя гэж байгаа гишүүд гараа өргөнө үү. 


12-оос 9. 


Дараа нь Д.Дамба-Очир гишүүн ийм санал оруулж ирж байна. 62 дугаар зүйлийн 1 дэх хэсэг гэснийг хасъя гэж. Энэ чинь хасагдчихаагүй юм уу? 62 дугаар зүйлийн. Энийг одоо хасчихсан шүү дээ. 


Р.Раш: - Ерөөсөө юм болгон дээр ингэж хөдөө хот гэдгээ болиоч. 


Ө.Энхтүвшин: - Энэ бол хасчихсан зүйлийг дахиж оруулж ирж байна. Өөр санал байна уу?


Р.Раш: - Саяныхыг ойлгосонгүй. Нэмээд тайлбарлаад өгөөч. 


Ө.Энхтүвшин: - Ч.Сайханбилэг гишүүний оруулдагыг уу? Одоохон. 10.1.3. Аймаг, нийслэл, сум, дүүргийн. Аймаг, нийслэл, сум, дүүргийн Иргэдийн төлөөлөгчдийн хурлын гуравны нэгээс доошгүйн дэмжлэг авсан байна гэдгийг хасъя гэсэн дээр. 12-оос 9 болсон юм. 


Ж.Сүхбаатар: - Ө.Энхтүвшин дарга аа. Тэр нэг юмыг эргээд бодчихвол яаж байна. Тэр УИХ-ын сонгуультай гэснийг УИХ-ын..


Ө.Энхтүвшин: - Ерөнхийлөгчийн гэдгийг хасъя гэсэн санал хураалгаж байна уу? 


Ж.Сүхбаатар: - Ерөнхийлөгчийн гэдгийг ер нь хасчихвал яадаг юм бэ гэж бодоод байна. 


Ө.Энхтүвшин: - Ж.Сүхбаатар гишүүн тэрийг хэрэггүй юм гэж байна. Тэгээд УИХ-ын болон аймаг, нийслэл, сум, дүүргийн гэдгээр явъя гэж үзэж байгаа гишүүд гараа өргөнө үү. 


Э.Бат-Үүл: - Аймаг, нийслэл, дүүргийн сонгууль гээд УИХ дээр тэрийг бас дайрч гарна шүү дээ. Тэгээд адилхан сонгуул болдог. Ерөнхийлөгчийг нь тавиад нөгөө хоёрыг нь авлаа гэж ярина шүү дээ. Дан УИХ гэвэл угаасаа л Үндсэн хуулийн өөрчлөлт, нэмэлт өөрчлөлт хийх бүрэн эрх ганцхан УИХ байна. 


Ө.Энхтүвшин: - Зөвхөн УИХ-аараа явъя гэж үү? 


Э.Бат-Үүл: - Тийм. Өөрөөр хэлбэл зөвхөн УИХ-аар явж байгаа. 


Ж.Сүхбаатар: - Тэр Ерөнхийлөгчтэй явбал их ноцтой санагдаад байгаа юм.


Э.Бат-Үүл: - Яагаад гэхээр, өөрөөр хэлбэл Үндсэн хуульд, би харин Р.Раш гуайтай түрүүнийх дээр санал нэг байна. Энэ дээр Үндсэн хуулийн өөрчлөлтийн онц бүрэн эрх бол ганцхан Их Хуралд байдаг байхгүй юу. 


Ө.Энхтүвшин: - Тэгвэл ерөөсөө бүр төслөөрөө байгаагаараа дэмжээд явчихъя. 


Ч.Сайханбилэг: - Яагаад гэвэл орон нутгийн сонгууль чинь Их Хуралтай нэг цаг хугацаанд болж байгаа шүү дээ, одоо. 2012 оноос. Тийм. 


Ө.Энхтүвшин: - 12-оос 12. Ингээд бүхэлд нь..


Э.Бат-Үүл: - Ө.Энхтүвшин дарга аа. Хөөе санал байна. 


Ө.Энхтүвшин: - Э.Бат-Үүл гишүүн. 


Э.Бат-Үүл: - Яах вэ найруулгын шинжтэй хоёр санал байгаа юм. Энэ үүсгэн байгуулах гэдэг үе шат байхгүй болсон шүү дээ. Тэр үүсгэн хэлэлцэх гэдэг үе шат байхгүй болсон. Тэгэхдээ одоо энэ төсөл дээр явж байна. Тэрийг найруулгын хувьд хасаарай. Өөрөөр хэлбэл 5.3.3 дээр үүсгэн хэлэлцэх гэдэг нь явж байна. Нэгдүгээрт тэрийг хасах хэрэгтэй. 


Хоёрдугаарт нь, Үндсэн хуулийн өөрчлөлт гэдэг байна шүү дээ одоо бид нар нэр томъёоноос болоод маргадаг байхгүй юу. Үндсэн хуулийн өөрчлөлт бол, нэмэлт өөрчлөлтдөө ч Үндсэн хуулийн өөрчлөлт гэсэн байна. Нөгөө бүхэлд нь өөрчлөх өөрчлөлтөө ч Үндсэн хуулийн өөрчлөлт гээд адилхан нэрлэсэн байна. Тэгээд аягүй бол сүүлд нь маргаан үүснэ шүү дээ. Тийм ээ. Үндсэн хуулийн өөрчлөлт гэж аль алиныг нь ярьж байна шүү дээ гээд маргачих вий гэж айгаад байна шүү дээ. 


Өөрөөр хэлбэл бүхэлд нь өөрчилж байгааг яах вэ хуульд бид нар шинэчилсэн найруулга гэж. Тийм ээ. Тийм маягаар ялгаж өгмөөр байна. Бичихдээ. 


Ө.Энхтүвшин: - Үндсэн хуулийн өөрчлөлт гэдгийг бол Үндсэн хуульд оруулах нэмэлт, өөрчлөлт гэдгээс өөр гэж үзэж байгаа. 


Ж.Сүхбаатар: - Тэр чинь амархан мэдэгдэх нь таны хэлээд байгаа Үндсэн хуулийн өөрчлөлт гэдэг чинь өөрөө шинэ Үндсэн хууль. Наад Үндсэн хууль нь халагдчихна шүү дээ. Хүчингүй болчихно шүү дээ. 


Э.Бат-Үүл: - Хоёр дахь асуудлыг нь хэлүүлсэнгүй, Ө.Энхтүвшин дарга аа. Түрүүн нөгөө ирцийн. Өөрөөр хэлбэл хэлэлцэх эсэхийг шийдэх хувь хэд вэ гэдгийг. 


Ө.Энхтүвшин: - Тэр дээр тэгвэл одоо би Д.Лүндээжанцан гишүүнийхээр эхлээд санал хураалгалаа. Энэ бол гуравны хоёр гэж байгаа юм. 57-гийн гуравны хоёр гэсэн үг. Энэ саналыг дэмжиж байгаа гишүүд гараа өргөнө үү. 57-гийн гуравны хоёр. 


Н.Энхболд: - 38 шүү дээ тэгэхээр тэр чинь. 


Ө.Энхтүвшин: - Тэр чинь угаасаа байх ёстой зайлшгүй доод хэмжээ байхгүй юу. Тэр заавал 57-гоос дээш байна. Ингэж шийдлээ. 


Ингээд Үндсэн хуульд нэмэлт, өөрчлөлт оруулах журмын тухай хуулийн төслийг анхны хэлэлцүүлэг хийхийг дэмжье гэж үзэж байгаа гишүүд гараа өргөнө үү. 


12-оос 12. 


Энэ саналыг УИХ-д танилцуулах нь Д.Дондог гишүүн. Ингээд Байнгын хорооны гишүүдэд баярлалаа. 


Хуралдаан 16 цаг 15 минутад өндөрлөв.
Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

